
Ўзбекистон Республикаси қонунчилик тўплами беш бўлимдан иборат:
биринчи бўлимда Ўзбекистон Республикаси қонунлари ва Ўзбекистон

Республикаси Олий Мажлиси палаталарининг қарорлари эълон қилинади;
иккинчи бўлимда Ўзбекистон Республикаси Президентининг фармон ва

қарорлари эълон қилинади;
учинчи бўлимда Вазирлар Маҳкамасининг қарорлари эълон қилинади;
тўртинчи бўлимда Ўзбекистон Республикаси Конституциявий судининг

қарорлари жойлаштирилади;
бешинчи бўлимда вазирликлар, давлат қўмиталари ва идораларининг

Ўзбекистон Республикаси Адлия вазирлигида давлат рўйхатидан ўтказилган
норматив-ҳуқуқий ҳужжатлари эълон қилинади.



21 (1249)-сон

МУНДАРИЖА

ИККИНЧИ БЎЛИМ

520. «Янги авлод илмий кадрларини тайёрлаш ва уларни аттестация қилиш тизимини
такомиллаштириш тўғрисида» Ўзбекистон Республикаси Президентининг 2026 йил 26
майдаги ПФ-98-сон Фармони

521. «Сув хўжалиги соҳасида бозор механизмларини кенг жорий қилиш чора-тадбирлари
тўғрисида» Ўзбекистон Республикаси Президентининг 2026 йил 26 майдаги ПФ-99-сон
Фармони

522. «Кичик бизнес субъектларининг ўсиши учун янада қулай иқтисодий ва маъмурий шарт-
шароитлар яратиш тўғрисида» Ўзбекистон Республикаси Президентининг 2026 йил 26
майдаги ПФ-100-сон Фармони

523. «Сел-тошқин сувларидан самарали фойдаланишни таъминлаш чора-тадбирлари
тўғрисида» Ўзбекистон Республикаси Президентининг 2026 йил 25 майдаги ПҚ-201-сон
қарори

524. «Молиявий хизматлар оммабоплигини ошириш, кичик ва ўрта бизнесни қўллаб-
қувватлашни кенгайтиришга доир навбатдаги чора-тадбирлар тўғрисида» Ўзбекистон
Республикаси Президентининг 2026 йил 26 майдаги ПҚ-204-сон қарори

525. «Самарқанд вилоятидаги олий таълим ташкилотлари фаолиятини янада
такомиллаштириш чора-тадбирлари тўғрисида» Ўзбекистон Республикаси
Президентининг 2026 йил 26 майдаги ПҚ-209-сон қарори

УЧИНЧИ БЎЛИМ

526. «2026-2030 йиллар учун Ўзбекистон Республикасида атроф табиий муҳитнинг давлат
мониторинги дастурини тасдиқлаш тўғрисида» Ўзбекистон Республикаси Вазирлар
Маҳкамасининг 2026 йил 25 майдаги 275-сон қарори

БЕШИНЧИ БЎЛИМ

527. “Lizing xizmatlari koʻrsatuvchi tashkilotlarda jinoiy faoliyatdan olingan daromadlarni
legallashtirishga, terrorizmni moliyalashtirishga va ommaviy qirgʻin qurolini tarqatishni
moliyalashtirishga qarshi kurashish boʻyicha ichki nazorat qoidalariga oʻzgartirishlar va
qoʻshimcha kiritish toʻgʻrisida” Oʻzbekiston Respublikasi Iqtisodiyot va moliya vazirligi,
Oʻzbekiston Respublikasi Bosh prokuraturasi huzuridagi Iqtisodiy jinoyatlarga qarshi
kurashish departamentining qarori (Adliya vazirligi tomonidan 2026-yil 25-may ro'yxatdan
o'tkazildi, ro'yxat raqami 2265-6-son)

528. “Pochta aloqasi milliy operatori uchun jinoiy faoliyatdan olingan daromadlarni
legallashtirishga, terrorizmni moliyalashtirishga va ommaviy qirgʻin qurolini tarqatishni
moliyalashtirishga qarshi kurashish boʻyicha ichki nazorat qoidalariga oʻzgartirish va
qoʻshimchalar kiritish toʻgʻrisida” Oʻzbekiston Respublikasi Raqamli texnologiyalar vazirligi,
Oʻzbekiston Respublikasi Bosh prokuraturasi huzuridagi Iqtisodiy jinoyatlarga qarshi
kurashish departamentining qarori (Adliya vazirligi tomonidan 2026-yil 25-may ro'yxatdan
o'tkazildi, ro'yxat raqami 3061-7-son)

529. “Akademik litsey va texnikumlar boshqaruv, texnik, xizmat koʻrsatuvchi va oʻquv-yordamchi
xodimlarining namunaviy shtatlariga oʻzgartirishlar kiritish haqida” Oʻzbekiston Respublikasi
Oliy taʼlim, fan va innovatsiyalar vazirligi, Oʻzbekiston Respublikasi Iqtisodiyot va moliya
vazirligi, Oʻzbekiston Respublikasi Kambagʻallikni qisqartirish va bandlik vazirligining qarori
(Adliya vazirligi tomonidan 2026-yil 25-may ro'yxatdan o'tkazildi, ro'yxat raqami 3119-6-son)

530. “Dastlabki, davriy va toʻliq boʻlmagan bojxona yuk deklaratsiyalarini rasmiylashtirish tartibi
toʻgʻrisidagi nizomga qoʻshimcha va oʻzgartirishlar kiritish haqida” Oʻzbekiston Respublikasi
Iqtisodiyot va moliya vazirligi huzuridagi Bojxona qoʻmitasining qarori (Adliya vazirligi
tomonidan 2026-yil 25-may ro'yxatdan o'tkazildi, ro'yxat raqami 3296-5-son)

531. “Давлат рўйхатидан ўтказиш жараёнида тиббий жиҳозларнинг ишлаб чиқариш
шароитларини инспекциядан ўтказиш тартиби тўғрисидаги низомни тасдиқлаш ҳақида”
Ўзбекистон Республикаси Соғлиқни сақлаш вазирининг буйруғи (Адлия вазирлиги
томонидан 2026 йил 25 майда рўйхатдан ўтказилди, рўйхат рақами 3838-сон)

532. “Kasbiy taʼlim agentligi tizimiga oʻtkazish orqali qayta tashkil etiladigan texnikumlar
roʻyxatiga oʻzgartirishlar va qoʻshimcha kiritish haqida” Oʻzbekiston Respublikasi oliy taʼlim,
fan va innovatsiyalar vazirining buyrugʻi (Adliya vazirligi tomonidan 2026-yil 25-may
ro'yxatdan o'tkazildi, ro'yxat raqami 3839-son)

533. ““Oʻzbekiston Respublikasi fuqaroligidan chiqayotgan chaqirilish yoshidagi shaxslarga
mudofaa ishlari boʻlimlari tomonidan harbiy xizmatdan ozod etish toʻgʻrisidagi
maʼlumotnomani berish boʻyicha yoʻriqnomani tasdiqlash haqida”gi qaror, shuningdek unga
oʻzgartirishlarni oʻz kuchini yoʻqotgan deb topish haqida” Oʻzbekiston Respublikasi Mudofaa
vazirligi, Oʻzbekiston Respublikasi Ichki ishlar vazirligining qarori (Adliya vazirligi
tomonidan 2026-yil 26-may ro'yxatdan o'tkazildi, ro'yxat raqami 2737-1-son)

534. “Oʻzbekiston Respublikasi Iqtisodiyot va moliya vazirligining axborot tizimida shaxsiy gʻazna
hisobvaraqlarini yuritish qoidalariga oʻzgartirishlar kiritish toʻgʻrisida” Oʻzbekiston
Respublikasi Iqtisodiyot va moliya vazirining buyrugʻi (Adliya vazirligi tomonidan 2026-yil
26-may ro'yxatdan o'tkazildi, ro'yxat raqami 2772-4-son)

535. “Davlat arxivlari xodimlarining soni va lavozimlarni kiritishning namunaviy mehnat normalari
toʻgʻrisidagi nizomni tasdiqlash haqida” Oʻzbekiston Respublikasi adliya vazirining buyrugʻi
(Adliya vazirligi tomonidan 2026-yil 26-may ro'yxatdan o'tkazildi, ro'yxat raqami 3840-son)

536. “Oʻzbekiston Respublikasi Markaziy banki boshqaruvi tomonidan qabul qilingan ayrim
idoraviy normativ-huquqiy hujjatlarga oʻzgartirish va qoʻshimchalar kiritish haqida”
Oʻzbekiston Respublikasi Markaziy banki boshqaruvining qarori (Adliya vazirligi tomonidan
2026-yil 26-may ro'yxatdan o'tkazildi, ro'yxat raqami 3841-son)

537. “Markazlashgan kliring va markaziy kontragent faoliyatini amalga oshirish tartibi toʻgʻrisidagi
nizomni tasdiqlash haqida” Oʻzbekiston Respublikasi Markaziy banki boshqaruvining qarori
(Adliya vazirligi tomonidan 2026-yil 26-may ro'yxatdan o'tkazildi, ro'yxat raqami 3842-son)

11. Марказий банк манфаатдор вазирлик ва идоралар билан биргаликда
икки ой муддатда к.онунчилик х.ужжатларига ушбу к.арордан келиб
чик.адиган узгартириш ва к_ушимчалар туfрисида Вазирлар Мах.камасига
таклифлар киритсин.

12. Мазкур к.арорнинг ижросини самарали ташкил к.илишга масъул ва
шахсан жавобгар этиб Бош вазир уринбосари Ж.А. К.vчк.оров х.амда
Марказий банк раиси Т.А. Ишметов белгилансин.

13. К.арор ижросини мух.окама к.илиб бориш, ижро учун масъул идоралар
фаолиятини мувофик.лаштириш ва назорат к.илиш Узбекистан

Республикаси Бош вазири А.Н. Арипов зиммасига юклансин.

Узбекистон Республикаси 
Президенти 

Ташкент шах.ри 

Ш. Мирзиёев 

O‘ZBEKISTON RESPUBLIKASI IQTISODIYOT VA MOLIYA VAZIRLIGI 
OʻZBEKISTON RESPUBLIKASI BOSH PROKURATURASI HUZURIDAGI
IQTISODIY JINOYATLARGA QARSHI KURASHISH DEPARTAMENTINING

QARORI

      Vazir

2026-yil 5-may

361-son

KUCHKAROV DJAMSHID
ANVAROVICH

O'ZBEKISTON RESPUBLIKASI
ADLIYA VAZIRLIGIDA

DAVLAT RO'YXATIDAN O'TKAZILDI
RO'YXAT RAQAMI: 2265-6
2026 - yil 25 - May

Lizing xizmatlari koʻrsatuvchi tashkilotlarda jinoiy faoliyatdan 
olingan daromadlarni legallashtirishga, terrorizmni

moliyalashtirishga va ommaviy qirgʻin qurolini tarqatishni 
moliyalashtirishga qarshi kurashish boʻyicha ichki nazorat 

qoidalariga oʻzgartirishlar va qoʻshimcha kiritish 
toʻgʻrisida

Oʻzbekiston Respublikasining “Jinoiy faoliyatdan olingan daromadlarni 
legallashtirishga, terrorizmni moliyalashtirishga va ommaviy qirgʻin qurolini tarqatishni 
moliyalashtirishga qarshi kurashish toʻgʻrisida”gi Qonuniga muvofiq Oʻzbekiston 
Respublikasi Iqtisodiyot va moliya vazirligi va Oʻzbekiston Respublikasi Bosh 
prokuraturasi huzuridagi Iqtisodiy jinoyatlarga qarshi kurashish departamenti qaror 
qiladi:

1. Oʻzbekiston Respublikasi Moliya vazirligi va Oʻzbekiston Respublikasi Bosh
prokuraturasi huzuridagi Soliq, valyutaga oid jinoyatlarga va jinoiy daromadlarni
legallashtirishga qarshi kurashish departamentining 2011-yil 25-avgustdagi 56, 28-son
qarori (roʻyxat raqami 2265, 2011-yil 22-sentabr) (Oʻzbekiston Respublikasi qonun
hujjatlari toʻplami, 2011-y., 38-son, 394-modda) bilan tasdiqlangan Lizing xizmatlari
koʻrsatuvchi tashkilotlarda jinoiy faoliyatdan olingan daromadlarni legallashtirishga,
terrorizmni moliyalashtirishga va ommaviy qirgʻin qurolini tarqatishni moliyalashtirishga
qarshi kurashish boʻyicha ichki nazorat qoidalariga ilovaga muvofiq oʻzgartirishlar va
qoʻshimcha kiritilsin.

2. Mazkur qaror rasmiy eʼlon qilingan kundan eʼtiboran kuchga kiradi.

QMMB: 10/26/2265-6/0530-son 

O'zbekiston Respublikasi Bosh
prokurorining o'rinbosari -
Departament boshlig'i
     2026-yil 28-aprel
          19-son

XATAMOV JAXONGIR
JURAYEVICH

Oʻzbekiston Respublikasi Iqtisodiyot va moliya vazirligining 

2026-yil 5-maydagi 361-son hamda Oʻzbekiston Respublikasi Bosh 

prokuraturasi huzuridagi Iqtisodiy jinoyatlarga qarshi kurashish 

departamentining 2026-yil 28-apreldagi 19-son qaroriga 

ILOVA 
 

Lizing xizmatlari koʻrsatuvchi tashkilotlarda jinoiy faoliyatdan olingan 

daromadlarni legallashtirishga, terrorizmni moliyalashtirishga va ommaviy qirgʻin 

qurolini tarqatishni moliyalashtirishga qarshi kurashish boʻyicha ichki nazorat 

qoidalariga kiritilayotgan oʻzgartirishlar va qoʻshimcha 
 

1. 4-bandda:

1) birinchi xatboshi quyidagi tahrirda bayon etilsin:

“4. Jinoiy faoliyatdan olingan daromadlarni legallashtirishga, terrorizmni

moliyalashtirishga va ommaviy qirgʻin qurolini tarqatishni moliyalashtirishga qarshi 

kurashish uchun ichki nazoratni tashkil etish maqsadida lizing beruvchilarning mazkur 

Qoidalarga rioya etishi uchun masʼul shaxs (bundan buyon matnda masʼul shaxs deb 

yuritiladi) tayinlanadi.”;

2) oltinchi xatboshi quyidagi tahrirda bayon etilsin:

“Masʼul shaxs lavozimiga, shuningdek lizing beruvchining pul mablagʻlari yoki

boshqa mol-mulk bilan bogʻliq operatsiyalarni amalga oshiruvchi xodimlari sifatida 

quyidagi shaxslar tayinlanishi mumkin emas:”;

3) quyidagi mazmundagi toʻqqizinchi xatboshi bilan toʻldirilsin:

“Ushbu bandning sakkizinchi xatboshisida nazarda tutilgan talablar lizing

beruvchining rahbari, taʼsischisi va benefitsiar mulkdoriga nisbatan ham tatbiq etiladi.”.

2. 4
1
-bandning ikkinchi xatboshisi quyidagi tahrirda bayon etilsin:

“Masʼul shaxs lizing beruvchining rahbari yoki uning oʻrinbosari darajasida

tayinlanadi.”.

3. 8
1
-band quyidagi tahrirda bayon etilsin:

“8
1
. Mas’ul shaxs, shuningdek lizing beruvchining rahbari va xodimlari:

lizing sohasidagi hamda jinoiy faoliyatdan olingan daromadlarni legallashtirishga,

terrorizmni moliyalashtirishga va ommaviy qirgʻin qurolini tarqatishni moliyalashtirishga 

qarshi kurashish toʻgʻrisidagi qonunchilik hujjatlarini bilishi;

jinoiy faoliyatdan olingan daromadlarni legallashtirishga, terrorizmni 

moliyalashtirishga va ommaviy qirgʻin qurolini tarqatishni moliyalashtirishga qarshi 

kurashish boʻyicha xalqaro standartlarni bilishi;

muntazam ravishda malakasini oshirib borishi lozim.”.

4. 12-band quyidagi tahrirda bayon etilsin:

“12. Xodimlarning soʻnggi yangiliklarga, jumladan, jinoiy faoliyatdan olingan

daromadlarni legallashtirishning, terrorizmni moliyalashtirishning va ommaviy qirgʻin 

qurolini tarqatishni moliyalashtirishning zamonaviy usullari, uslublari va yoʻnalishlari 

haqidagi axborotga ega boʻlishlarini taʼminlash hamda jinoiy faoliyatdan olingan 

daromadlarni legallashtirishga, terrorizmni moliyalashtirishga va ommaviy qirgʻin qurolini 

tarqatishni moliyalashtirishga qarshi kurashish borasidagi qonunchilik hujjatlari va 

majburiyatlarning barcha jihatlarini aniq tushuntirib berish maqsadida lizing 

beruvchilarning barcha xodimlarini, shu jumladan masʼul shaxslarini oʻqitish va malakasini 

oshirish oʻquv dasturlari boʻyicha Oʻzbekiston Respublikasi Iqtisodiyot va moliya vazirligi 

va maxsus vakolatli davlat organi bilan hamkorlikda amalga oshiriladi.

Bunda, oʻqitish va malakasini oshirish muntazam ravishda (bir yilda kamida bir marta) 

oʻtkaziladi.”.

O‘ZBEKISTON RESPUBLIKASI RAQAMLI TEXNOLOGIYALAR VAZIRLIGI, 

O‘ZBEKISTON RESPUBLIKASI BOSH PROKURATURASI HUZURIDAGI 

IQTISODIY JINOYATLARGA QARSHI KURASHISH DEPARTAMENTINING 

QARORI 

Pochta aloqasi milliy operatori uchun jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini 

tarqatishni moliyalashtirishga qarshi kurashish boʻyicha ichki nazorat qoidalariga 

o‘zgartirish va qo‘shimchalar kiritish to‘g‘risida 

O‘zbekiston Respublikasining “Jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini tarqatishni 

moliyalashtirishga qarshi kurashish toʻgʻrisida”gi Qonuniga muvofiq O‘zbekiston 

Respublikasi Raqamli texnologiyalar vazirligi va O‘zbekiston Respublikasi Bosh 

prokuraturasi huzuridagi Iqtisodiy jinoyatlarga qarshi kurashish departamenti qaror 

qiladi: 

1. Oʻzbekiston Respublikasi Axborot texnologiyalari va kommunikatsiyalarini

rivojlantirish vazirligi hamda O‘zbekiston Respublikasi Bosh prokuraturasi huzuridagi 

Iqtisodiy jinoyatlarga qarshi kurashish departamentining 2018-yil 5-iyuldagi 176-mh, 

28-son qarori (ro‘yxat raqami 3061, 2018-yil 28-avgust) (Qonun hujjatlari maʼlumotlari 

milliy bazasi, 29.08.2018-y., 10/18/3061/1807-son) bilan tasdiqlangan Pochta aloqasi 

milliy operatori uchun jinoiy faoliyatdan olingan daromadlarni legallashtirishga, 

terrorizmni moliyalashtirishga va ommaviy qirgʻin qurolini tarqatishni moliyalashtirishga 

qarshi kurashish boʻyicha ichki nazorat qoidalariga ilovaga muvofiq o‘zgartirish 

va qo‘shimchalar kiritilsin. 

2. Mazkur qaror rasmiy e’lon qilingan kundan e’tiboran kuchga kiradi.

Vazir 

2026-yil 4-may 

292-mh-son 

SHERMATOV SHERZOD 

XOTAMOVICH 

O'ZBEKISTON RESPUBLIKASI 

ADLIYA VAZIRLIGIDA 

DAVLAT RO'YXATIDAN O'TKAZILDI 

RO'YXAT RAQAMI: 3061-7 

2026 - yil 25 - May 

Oʻzbekiston Respublikasi Bosh 

prokurorining oʻrinbosari - 

Departament boshlig'i 

2026-yil 1-may 

20-son 

 

XATAMOV JAXONGIR 

JURAYEVICH 

O‘zbekiston Respublikasi Raqamli texnologiyalar 

vazirligining 2026-yil 4-maydagi 292-mh-son  

va O‘zbekiston Respublikasi Bosh prokuraturasi 

huzuridagi Iqtisodiy jinoyatlarga qarshi kurashish 

departamentining 2026-yil 1-maydagi 20-son  

qaroriga 

ILOVA 

 

Pochta aloqasi milliy operatori uchun jinoiy faoliyatdan olingan daromadlarni 

legallashtirishga, terrorizmni moliyalashtirishga va ommaviy qirgʻin qurolini tarqatishni 

moliyalashtirishga qarshi kurashish boʻyicha ichki nazorat qoidalariga kiritilayotgan 

o‘zgartirish va qo‘shimchalar 

1. Muqaddima quyidagi tahrirda bayon etilsin: 

“Mazkur Qoidalar pochta aloqasi milliy operatori uchun jinoiy faoliyatdan olingan 

daromadlarni legallashtirishga, terrorizmni moliyalashtirishga va ommaviy qirgʻin qurolini 

tarqatishni moliyalashtirishga qarshi kurashish boʻyicha ichki nazoratni tashkil etish  

va amalga oshirish tartibini belgilaydi.”. 

2. 6-bandning ikkinchi xatboshisidagi “rahbarlik lavozimini egallab turgan 

xodimlar” degan so‘zlar “pochta aloqasi milliy operatori rahbarining o‘rinbosarlari” degan 

so‘zlar bilan almashtirilsin. 

3. 7-band quyidagi tahrirda bayon etilsin: 

“7. Ichki nazorat tizimi tuzilmasining rahbari yoki masʼul xodimi lavozimiga 

quyidagilar tayinlanishi mumkin emas: 

o‘z faoliyatida va shaxsiy xulq-atvorida ishonib topshirilgan bo‘linmani noto‘g‘ri 

boshqargani yoki ishni vijdonan yuritmaganini namoyon etgan shaxslar; 

terrorchilik faoliyatida yoki ommaviy qirg‘in qurolini tarqatishda ishtirok etayotgan 

yoki ishtirok etishda gumon qilinayotgan shaxslar; 

iqtisodiyot sohasidagi, boshqaruv tartibiga qarshi, jinoiy faoliyatdan olingan 

daromadlarni legallashtirish va terrorizmni moliyalashtirish bilan bog‘liq jinoyatlar uchun 

avval sud tomonidan jinoiy javobgarlikka tortilgan shaxslar. 

Ushbu bandning uchinchi va to‘rtinchi xatboshilarida nazarda tutilgan talablar 

pochta aloqasi milliy operatorining rahbari, benefitsiar mulkdorlari va ta’sischilariga 

nisbatan ham tatbiq etiladi.”.  

4. 8-band “masʼul xodimlariga” degan so‘zlardan keyin “, shuningdek, pochta 

aloqasi xodimlariga” degan so‘zlar bilan to‘ldirilsin.  

5. 13-bandda: 

quyidagi mazmundagi oltinchi xatboshi bilan to‘ldirilsin: 

“jinoiy faoliyatdan olingan daromadlarni legallashtirishga va terrorizmni 

moliyalashtirishga qarshi kurashish sohasidagi tavakkalchiliklarni baholashga asoslangan, 

ishga qabul qilishda nomzodlarning tayinlanadigan lavozimga muvofiqligini baholashga 

qaratilgan tekshirish tartib-taomillari;”; 

oltinchi – o‘n yettinchi xatboshilar tegishli ravishda yettinchi – o‘n sakkizinchi 

xatboshilar deb hisoblansin. 

6. 25-bandning birinchi xatboshisi quyidagi tahrirda bayon etilsin: 

“25. Foydalanuvchi — jismoniy shaxsni identifikatsiyalash shaxsni tasdiqlovchi 

hujjat (biometrik pasport yoki identifikatsiya ID-kartasi yoxud ularning oʻrnini bosadigan 

hujjat) asosida amalga oshiriladi. Bunda pochta aloqasi xodimi bunday hujjatning asl 

nusxasi yoki Oʻzbekiston Respublikasi Yagona interaktiv davlat xizmatlari portali  

va (yoki) “Ijtimoiy karta” mobil ilovasi orqali beriladigan elektron shakli bilan mustaqil 

ravishda tanishib chiqishi kerak.”. 

O‘ZBEKISTON RESPUBLIKASI OLIY TA’LIM, FAN VA INNOVATSIYALAR 

VAZIRLIGI 

O‘ZBEKISTON RESPUBLIKASI IQTISODIYOT VA MOLIYA VAZIRLIGI 

O‘ZBEKISTON RESPUBLIKASI KAMBAG‘ALLIKNI QISQARTIRISH  

VA BANDLIK VAZIRLIGINING  

QARORI 

Akademik litsey va texnikumlar boshqaruv, texnik, xizmat ko‘rsatuvchi  

va o‘quv-yordamchi xodimlarining namunaviy shtatlariga o‘zgartirishlar 

va qo‘shimcha kiritish haqida 

Oʻzbekiston Respublikasi Prezidentining 2024-yil 16-oktabrdagi PF–158-son 

“Kasbiy taʼlimda malakali kadrlar tayyorlash tizimini yanada takomillashtirish va xalqaro 

taʼlim dasturlarini joriy qilish chora-tadbirlari toʻgʻrisida”gi va 2025-yil 23-oktabrdagi 

PF–190-son “Kasbiy taʼlim tizimida boshqaruv samaradorligini oshirish chora-tadbirlari 

toʻgʻrisida”gi farmonlari hamda 2025-yil 23-oktabrdagi PQ–316-son “Kasbiy taʼlim 

tizimida islohotlarni amalga oshirish chora-tadbirlari toʻgʻrisida”gi qaroriga muvofiq 

Oʻzbekiston Respublikasi Oliy taʼlim, fan va innovatsiyalar vazirligi, Kambagʻallikni 

qisqartirish va bandlik vazirligi va Iqtisodiyot va moliya vazirligi qaror qiladi: 

1. Oʻzbekiston Respublikasi Oliy va oʻrta maxsus taʼlim vazirligi, Oliy va oʻrta

maxsus taʼlim vazirligining Kasb-hunar taʼlimi markazi, Bandlik va mehnat munosabatlari 

vazirligi, Moliya vazirligining 2018-yil 29-dekabrdagi 78-q/q, 13/qq, 32-q/q, 162-son 

qarori (roʻyxat raqami 3119, 2019-yil 11-yanvar) (Qonun hujjatlari maʼlumotlari milliy 

bazasi, 14.01.2019-y., 10/19/3119/2469-son) bilan tasdiqlangan Akademik litsey 

va texnikumlar boshqaruv, texnik, xizmat koʻrsatuvchi va oʻquv-yordamchi xodimlarining 

namunaviy shtatlariga ilovaga muvofiq o‘zgartirishlar va qo‘shimcha kiritilsin.  

2. Mazkur qaror rasmiy e’lon qilingan kundan e’tiboran kuchga kiradi.

Ushbu qarorga ilovaning 2-bandi “b” kichik bandi 2027-yil 1-sentabrdan kuchga

kiradi. 

Vazir 

2026-yil 6-may 

26-q/q-son 

SHARIPOV 

KONGRATBAY 

AVEZIMBETOVICH 

21 (1249)-сон
529-модда



 

 

Vazir 

2026-yil 5-may 

360-son 

  

 

KUCHKAROV 

DJAMSHID 

Vazir 

2026-yil 30-aprel 

17-2026-q/q-son 

  

 

ZAXIDOV BOTIR 

ERKINOVICH 

21 (1249)-сон
529-модда



Oʻzbekiston Respublikasi Oliy taʼlim, fan va innovatsiyalar 

vazirligining 2026-yil 6-maydagi 26-q/q-son, 

Kambagʻallikni qisqartirish va bandlik vazirligining  

2026-yil 30-apreldagi17-2026-q/q-son va Iqtisodiyot va 

moliya vazirligining 2026-yil 5-maydagi 360-son qaroriga 

ILOVA 

Akademik litsey va texnikumlar boshqaruv, texnik, xizmat koʻrsatuvchi va oʻquv-

yordamchi xodimlarining namunaviy shtatlariga kiritilayotgan oʻzgartirishlar  

va qo‘shimcha 

 

1. I bobning 10-pozitsiyasidagi “Kotiba” degan so‘z “Kotib” degan so‘z bilan 

almashtirilsin. 

2. Ilovada: 

a) 1-bandning birinchi xatboshisi “dual ta’lim shakllarida” degan so‘zlardan keyin 

“, shuningdek xalqaro va qo‘shma ta’lim dasturlarida” degan so‘zlar bilan to‘ldirilsin; 

b) 22-band quyidagi tahrirda bayon etilsin: 

“22. Texnikumlarda ishlab chiqarish ta’limi ustasi lavozimini kiritishda bir nafar 

ishlab chiqarish ta’limi ustasiga to‘g‘ri keladigan o‘quvchilar sonining cheklangan 

normativi 1:20 nisbatda belgilanadi.”; 

d) 26-banddagi “2019-yil 17-apreldagi 325-son qarori bilan tasdiqlangan Traktorchi-

mashinistlarni tayyorlash va qayta tayyorlash, ta’lim tashkilotlarini hisobga olish, 

imtihonlarga kirish va uni o‘tkazish hamda qishloq xo‘jaligi, melioratsiya va yo‘l-qurilish 

texnikalarini boshqarish huquqini beruvchi traktorchi-mashinist guvohnomasini berish 

tartibi to‘g‘risidagi nizomda” degan soʻzlar “2023-yil 29-apreldagi 170-son qarori bilan 

tasdiqlangan Traktorchi-mashinistlarni tayyorlash va qayta tayyorlash yo‘nalishidagi 

ta’lim tashkilotlarini hisobga olish hamda traktorchi-mashinist guvohnomasini berish 

bo‘yicha davlat xizmatlarini ko‘rsatishning ma’muriy reglamentida” degan soʻzlar bilan 

almashtirilsin. 

OʻZBEKISTON RESPUBLIKASI IQTISODIYOT VA MOLIYA VAZIRLIGI HUZURIDAGI
BOJXONA QOʻMITASINING QARORI

       Rais
2026-yil 20-aprel

1-son

MAVLONOV AKMALXUJA
YUSUPOVICH

Kelishildi:

Tadbirkorlarning huquqlarini himoya qilish
boʻyicha vakil
2026-yil 17-aprel

BURIYEV ABDUMANNOP
ABDURAXMATOVICH

       Rais
2026-yil 15-aprel

VAXABOV DAVRON
ABDUJALALOVICH

O'ZBEKISTON RESPUBLIKASI
ADLIYA VAZIRLIGIDA

DAVLAT RO'YXATIDAN O'TKAZILDI
RO'YXAT RAQAMI: 3296-5
2026 - yil 25 - May

Dastlabki, davriy va toʻliq boʻlmagan bojxona yuk deklaratsiyalarini rasmiylashtirish
tartibi toʻgʻrisidagi nizomga qo‘shimcha va oʻzgartirishlar kiritish haqida

Oʻzbekiston Respublikasining Bojxona kodeksi hamda Oʻzbekiston Respublikasi Prezidentining
2025-yil 17-dekabrdagi PF–250-son “Bojxona maʼmuriyatchiligi va tashqi savdo tartibotlarini yanada
soddalashtirish va samaradorligini oshirish chora-tadbirlari toʻgʻrisida”gi Farmoniga muvofiq
O‘zbekiston Respublikasi Iqtisodiyot va moliya vazirligi huzuridagi Bojxona qo‘mitasi qaror qiladi:

1. O‘zbekiston Respublikasi Davlat bojxona qo‘mitasining 2021-yil 31-martdagi 01-02/13-20-son
qarori (roʻyxat raqami 3296, 2021-yil 4-may) (Qonunchilik maʼlumotlari milliy bazasi, 04.05.2021-y.,
10/21/3296/0410-son) bilan tasdiqlangan Dastlabki, davriy va toʻliq boʻlmagan bojxona yuk
deklaratsiyalarini rasmiylashtirish tartibi toʻgʻrisidagi nizomga ilovaga muvofiq qo‘shimcha va
oʻzgartirishlar kiritilsin.

2. Mazkur qaror Oʻzbekiston Respublikasi Savdo-sanoat palatasi hamda Oʻzbekiston Respublikasi
Prezidenti huzuridagi Tadbirkorlik subyektlarining huquqlari va qonuniy manfaatlarini himoya qilish
boʻyicha vakil bilan kelishilgan.

3. Ushbu qaror rasmiy eʼlon qilingan kundan eʼtiboran kuchga kiradi.

Oʻzbekiston Respublikasi Iqtisodiyot va moliya vazirligi huzuridagi
Bojxona qo‘mitasining 2026-yil 20-apreldagi 1-son qaroriga

ILOVA

Dastlabki, davriy va toʻliq boʻlmagan bojxona yuk deklaratsiyalarini rasmiylashtirish
tartibi toʻgʻrisidagi nizomga kiritilayotgan qo‘shimcha va o‘zgartirishlar

1. 1-bandda:

oltinchi xatboshi “deklarant yoki” degan so‘zlardan keyin “deklarantning yoxud deklarant bilan
shartnoma tuzgan bojxona brokerining shtat birligida boʻlgan” degan so‘zlar bilan toʻldirilsin;

quyidagi mazmundagi yettinchi xatboshi bilan toʻldirilsin:

“hisobot varagʻi – DBYUD doirasida import qilinadigan har bir tovar turkumining bojxona
nazorati va hisobini yuritish, shuningdek ushbu turkumlar boʻyicha hisoblangan bojxona boji va
soliqlarni undirish maqsadida bojxona organlari tomonidan yuritiladigan hujjat;”;

yettinchi-o‘n ikkinchi xatboshilar tegishli ravishda sakkizinchi-o‘n uchinchi xatboshilar deb
hisoblansin.

2. 2-bandda:

1) “a” kichik bandda:

ikkinchi xatboshi quyidagi tahrirda bayon etilsin:

“DBD, DBYUD va TBBYUDlarda koʻrsatilgan tovarlarga tegishli bojxona rejimiga muvofiq
undirilishi lozim boʻlgan bojxona toʻlovlari ushbu bojxona deklaratsiyalari qabul qilinguniga qadar yoki
qabul qilinishi bilan bir vaqtda yoxud bojxona toʻlovlarini kechiktirib yoki boʻlib-boʻlib toʻlash
imkoniyati berilgan taqdirda bojxona toʻlovlarini kechiktirib va boʻlib-boʻlib toʻlashga imkoniyat
berilgan oxirgi toʻlov kuniga qadar to‘lanadi.”;

quyidagi mazmundagi uchinchi xatboshi bilan toʻldirilsin:

“Bunda, tovarlarni DBYUD asosida deklaratsiyalashda bojxona boji va soliqlar ushbu tovarlar
bojxona hududiga kirib kelganda Oʻzbekiston Respublikasi Prezidentining 2025-yil 17-dekabrdagi PF–
250-son “Bojxona maʼmuriyatchiligi va tashqi savdo tartibotlarini yanada soddalashtirish va
samaradorligini oshirish chora-tadbirlari toʻgʻrisida”gi Farmoniga muvofiq deklaratsiyalovchi shaxsning
murojaatiga asosan har bir tovar turkumi uchun alohida toʻlanishi mumkin;”;

2) “b” kichik bandda:

birinchi xatboshidagi “tovarlar uchun” degan so‘zlar “tovarlarni toʻliq BYD taqdim etmagan holda
dastlabki deklaratsiyalash uchun” degan so‘zlar bilan almashtirilsin;

ikkinchi xatboshidagi “Tovarlar uchun” degan so‘zlar “Tovarlarni toʻliq BYD taqdim etmagan
holda dastlabki deklaratsiyalash uchun” degan so‘zlar bilan almashtirilsin;

to‘rtinchi va beshinchi xatboshilar chiqarib tashlansin.

3. 2-bobning 1-paragrafi nomi quyidagi tahrirda bayon etilsin:

“1-§. Tovarlarni toʻliq BYD taqdim etmagan holda dastlabki deklaratsiyalash shartlari”.

4. 3-bandda:

birinchi xatboshi “Tovarlarni” degan so‘zdan keyin “toʻliq BYD taqdim etmagan holda” degan
so‘zlar bilan to‘ldirilsin;

quyidagi mazmundagi yettinchi va sakkizinchi xatboshilar bilan toʻldirilsin:

“tovar uchun tranzit deklaratsiyasi taqdim etilmaydigan boʻlsa.

Tovarlar bojxona hududiga kelguniga qadar maʼlumotlarni taqqoslash tugallanganidan va tegishli 
bojxona toʻlovlari toʻlanganidan yoki Oʻzbekiston Respublikasining Bojxona kodeksining 47-bobiga 
muvofiq bojxona toʻlovlarini toʻlash taʼminoti taqdim etilganidan keyin DBDdan tovarlarga bojxona 
operatsiyalari qoʻllanilishi uchun zarur yagona hujjat sifatida foydalaniladi hamda tovarlar toʻliq BYD 
taqdim etilmagan holda erkin muomalaga chiqariladi, bundan mazkur bobning 5–7-paragraflarida 
nazarda tutilgan hollar mustasno.”.

5. 2-bobning 2-paragrafi nomi quyidagi tahrirda bayon etilsin:

“2-§. Tovarlarni toʻliq BYD taqdim etmagan holda dastlabki deklaratsiyalashning birinchi
bosqichi”.

6. 6-band “yoʻriqnomaning (roʻyxat raqami 2773, 2016-yil 6-aprel)” degan so‘zlardan keyin
“(bundan buyon matnda Yoʻriqnoma deb yuritiladi)” degan so‘zlar bilan to‘ldirilsin.

7. 8-bandning uchinchi xatboshisidagi “tranzit deklaratsiyani” degan so‘zlar “DBD raqami qayd
etilgan tranzit deklaratsiyani” degan so‘zlar bilan almashtirilsin.

8. 2-bobning 3-paragrafi nomi quyidagi tahrirda bayon etilsin:

“3-§. Tovarlarni toʻliq BYD taqdim etmagan holda dastlabki deklaratsiyalashning ikkinchi 
bosqichi”.

9. 2-bob quyidagi mazmundagi 5–7-paragraflar bilan toʻldirilsin:

“5-§. Tovarlarni keyinchalik toʻliq BYD taqdim etish orqali dastlabki deklaratsiyalash

223. Tovarlarni keyinchalik toʻliq BYD taqdim etish orqali dastlabki deklaratsiyalash quyidagi
hollarda qoʻllanilmaydi:

tovar Oʻzbekiston Respublikasi bojxona hududiga amalda yetib kelganda;

Oʻzbekiston Respublikasi hududiga import qilinishi taqiqlangan tovar boʻlganda;

tovarlarni erkin muomalaga chiqarishda qonunchilik hujjatlarida belgilangan vakolatli organlar
tomonidan beriladigan ruxsat etish xususiyatiga ega hujjatlar mavjud boʻlmagan hollarda, bundan 
muvofiqlik sertifikati, ekologik sertifikat, veterinariya sertifikati, sanitariya-epidemiologik xulosa, 
karantin ruxsatnomasi hamda radioelektron vositalar va yuqori chastotali qurilmalarni olib kirish uchun 
ruxsatnoma mustasno;

litsenziyalar boʻyicha import qilinadigan tovar boʻlsa.

DBDda barcha zarur maʼlumotlar koʻrsatilmagan va (yoki) bojxona rasmiylashtiruvi uchun zarur
hujjatlar toʻliq hajmda taqdim etilmagan, jumladan muvofiqlik sertifikati, ekologik sertifikat, 
veterinariya sertifikati, sanitariya-epidemiologik xulosa, karantin ruxsatnomasi hamda radioelektron 
vositalar va yuqori chastotali qurilmalarni olib kirish uchun ruxsatnomalar to‘g‘risidagi ma’lumotlar 
mavjud bo‘lmaganda, tovarlarni dastlabki deklaratsiyalash keyinchalik to‘liq BYD taqdim etish sharti 
bilan amalga oshirilishi lozim.

6-§. Tovarlarni keyinchalik toʻliq BYD taqdim etish orqali dastlabki deklaratsiyalashning 
birinchi bosqichi

224. Deklaratsiyalovchi shaxs mazkur Nizomning 225 va 226-bandlariga muvofiq toʻldirilgan va
oʻzining elektron raqamli imzosi (qogʻoz shaklda uning shaxsiy imzosi) bilan tasdiqlagan holda tovarlar
boʻyicha DBDni bojxona organiga taqdim etadi.

225. DBD bilan birga yoki bojxona rasmiylashtiruvi jarayonida deklaratsiyalovchi shaxs tijorat va 
transport hujjatlarini TED AAT orqali taqdim etadi.

226. DBD Yoʻriqnomaning 5-bobiga muvofiq tartibda toʻldiriladi.

Bunda, DBDning 1-grafasi birinchi boʻlmasida “PR” belgisi koʻrsatiladi hamda 18, 26, 30-
grafalari va “C” grafasining 2 raqami ostidagi satri toʻldirilmaydi.

227. DBD bojxona organi tomonidan roʻyxatga olinadi va rasmiylashtiriladi.

Bunda, DBDning “D” grafasida bojxona organi tomonidan ushbu DBDda bayon etilgan tovarlar 
qabul qilinganligi haqida bojxona organi belgilari (yozuvlari) koʻrsatiladi. Bojxona organi belgilari 
(yozuvlari) bojxona organi xodimining elektron raqamli imzosi (qogʻoz shakldagi DBDda shaxsiy 
raqamli muhri) bilan tasdiqlanadi.

228. DBDda koʻrsatilgan tovarlar bojxona organiga DBD qabul qilingan kundan (DBDning 7-
grafasida koʻrsatilgan sanadan) eʼtiboran oʻttiz kalendar kun ichida taqdim etilmagan taqdirda DBD 
berilmagan deb hisoblanadi.

Bunda, ushbu DBD Bojxona yuk deklaratsiyasini oʻzgartirish, unga qoʻshimcha kiritish, uni qayta 
rasmiylashtirish, qaytarib olish va bekor qilish tartibi toʻgʻrisidagi nizom (roʻyxat raqami 3220, 2020-yil 
10-fevral) talablariga muvofiq bojxona organi tomonidan bekor qilinadi hamda bu haqida Bojxona 
qoʻmitasi YAAT orqali deklarant yoki deklaratsiyalovchi shaxs xabardor qilinadi.

7-§. Tovarlarni keyinchalik toʻliq BYD taqdim etish orqali dastlabki deklaratsiyalashning 
ikkinchi bosqichi

229. Tovarlar DBDni roʻyxatdan oʻtkazgan bojxona postiga yetib kelgandan soʻng toʻliq BYD 
taqdim etiladi.

Bunda, DBDdagi tovar boʻyicha toʻliq BYDni taqdim etish muddati Oʻzbekiston Respublikasi 
Bojxona kodeksining 261-moddasida koʻzda tutilgan muddatdan oshmasligi lozim.

2210. Toʻliq BYD deklarant tomonidan quyidagi xususiyatlarni inobatga olgan holda 
Yoʻriqnomaning 5-bobiga muvofiq tartibda toʻldiriladi va bojxona organlariga TED AAT orqali taqdim 
etiladi:

to‘liq BYDning 1-grafasi birinchi boʻlmasida “IM” harfli belgisi koʻrsatiladi;

to‘liq BYDning 1-grafasi uchinchi boʻlmasida “PPR” harfli belgisi koʻrsatiladi;

to‘liq BYDga aynan DBDga berilgan tartib raqam qoʻyiladi.

2211. Deklaratsiyalovchi shaxs TIF qatnashchisi kabineti orqali bojxona rasmiylashtiruvi uchun
taqdim etiladigan hujjatlarni elektron raqamli imzosi bilan tasdiqlaydi va bojxona organlariga yuboradi.

2212. Toʻliq BYD bojxona organi tomonidan roʻyxatga olinadi va rasmiylashtiriladi.

Bojxona organlari tovarlarni erkin muomalaga chiqarishda qonunchilik hujjatlarida belgilangan 
vakolatli organlar tomonidan beriladigan hujjatlarning (ruxsat etish xususiyatiga ega hujjatlar, 
muvofiqlik sertifikati, ekologik sertifikat va boshqalar) “Yagona darcha” bojxona axborot tizimida 
mavjudligini tekshiradi hamda tegishli hujjatlar ushbu tizimda mavjud boʻlmagan taqdirda bojxona 
rasmiylashtiruvini rad etadi.

Bojxona organlari tovarlarni bojxona rasmiylashtiruvidan oʻtkazishda tovarlarning kuzatuv
hujjatlari nusxalarida koʻrsatilgan maʼlumotlarni asl hamda elektron hujjatlardagi maʼlumotlar bilan
solishtiradi.

Agarda taqdim qilingan hujjatlar (shu jumladan, elektron koʻrinishdagi) bilan asl hujjatlardagi 
maʼlumotlarda nomuvofiqliklar mavjud boʻlsa yoki DBDda kerakli maʼlumotlar yetishmasa, deklarant 
tomonidan DBDga tegishli oʻzgartirishlar va (yoki) qoʻshimchalar kiritiladi.

Bunda, bojxona organi tomonidan DBDga ilova qilingan tovarning kuzatuv hujjatlari raqami, 
sanasi, shakli, undagi maʼlumotlar, shu jumladan joʻnatuvchi va qabul qiluvchining rekvizitlari, 
tovarning nomi, miqdori (soni, vazni, boshqa qoʻshimcha oʻlchov birligidagi miqdori), qiymati, TIF TN 
kodi, yetkazib berish shartlarida oʻzaro tafovut aniqlansa, DBD taqdim etilmagan deb hisoblanadi, 
bundan tovarlarni qayta yuklash jarayonida transport hujjatlari oʻzgarganligi natijasida yuzaga kelgan 
tafovutlar boʻyicha tovar qayta yuklanganligini tasdiqlovchi hujjatlar taqdim etilgan holatlar mustasno.

Bunday holatlarda DBD va u boʻyicha taqdim etilgan to‘liq BYD bojxona organi tomonidan bekor
qilinadi hamda tovarlarni deklaratsiyalash BYD rasmiylashtiruvi uchun belgilangan tartibda amalga
oshiriladi.

2213. DBD va u boʻyicha taqdim etilgan to‘liq BYDda xato va kamchiliklar aniqlanib, unga
oʻzgartirish va (yoki) qoʻshimchalar kiritish zarurati yuzaga kelganda ushbu oʻzgartirish va (yoki)
qoʻshimchalar bojxona organi ruxsati bilan amalga oshiriladi, bundan mazkur Nizomning 2212-bandi
beshinchi xatboshisida nazarda tutilgan holatlar mustasno.

2214. DBD va u boʻyicha taqdim etilgan to‘liq BYDga oʻzgartirish va (yoki) qoʻshimchalar
kiritish, ularni qaytarib olish va bekor qilish Bojxona yuk deklaratsiyasini oʻzgartirish, unga qoʻshimcha
kiritish, uni qayta rasmiylashtirish, qaytarib olish va bekor qilish tartibi toʻgʻrisidagi nizom (roʻyxat
raqami 3220, 2020-yil 10-fevral) talablariga muvofiq amalga oshiriladi.

DBD va u boʻyicha taqdim etilgan to‘liq BYD bekor qilingan taqdirda, yangi BYD o‘n besh
kalendar kundan kechiktirmay taqdim etilishi shart.

2215. Bojxona organi tomonidan tovarlar boʻyicha bojxona nazoratining belgilangan tartib-
taomillari amalga oshirilganidan soʻng BYD rasmiylashtirilib, tovarlar erkin muomalaga chiqariladi.”.

10. Quyidagi mazmundagi 231-band bilan toʻldirilsin:

“231 Tovarlarni davriy deklaratsiyalash quyidagi hollarda qoʻllanilmaydi:

Oʻzbekiston Respublikasi hududiga import qilinishi taqiqlangan tovar boʻlganda;

tovarlarni erkin muomalaga chiqarishda qonunchilik hujjatlarida belgilangan vakolatli organlar
tomonidan beriladigan hujjatlar (ruxsat etish xususiyatiga ega hujjatlar, muvofiqlik sertifikati, ekologik
sertifikat va boshqalar) talab etiladigan hollarda, bundan mazkur hujjatlar mavjud boʻlgan hollar
mustasno;

DBYUDda bitta bitimga muvofiq bitta joʻnatuvchining manzilidan bitta oluvchining manziliga
bitta chegara bojxona posti orqali olib kiriladigan va bitta bojxona postiga taqdim etiladigan bir xil
bojxona rejimiga joylashtirilayotgan bir nom, tur, markadagi, TIF TN bo‘yicha tovar kodining oʻn belgili
darajasi bir xil bo‘lgan tovarlar koʻrsatilmagan boʻlsa.”.

11. 27–31-bandlar quyidagi tahrirda bayon etilsin:

“27.  DBYUDda olib kelingan har bir tovar turkumi uchun bojxona boji va soliqlar alohida
to‘lanishi ko‘rsatilgan hollarda Oʻzbekiston Respublikasi Prezidentining 2025-yil 17-dekabrdagi PF–
250-son “Bojxona maʼmuriyatchiligi va tashqi savdo tartibotlarini yanada soddalashtirish va
samaradorligini oshirish chora-tadbirlari toʻgʻrisida”gi Farmoniga muvofiq deklaratsiyalovchi shaxsning
quyidagi ma’lumotlar ko‘rsatilgan murojaatiga asosan bojxona boji va soliqlar to‘lanadi.

DBYUD ro‘yxat raqami hamda tranzit deklaratsiyasini taqdim etish talab etiladigan tovarlar
uchun tranzit deklaratsiyasining ro‘yxat raqami;

ishonch bildirgan shaxsning ma’lumotlari (JShShIR, F.I.O.);

tovar va bojxona toʻlovlari toʻgʻrisida maʼlumotlar (turkumning tartib raqami, tranzit
deklaratsiyasini taqdim etish talab etiladigan tovarning tranzit deklaratsiyadagi tartib raqami, TIF TN
kod, faktura qiymati, netto va brutto vazni, qoʻshimcha oʻlchov birligi kodi va miqdori, import bojxona
boji, aksiz soligʻi, QQS).

Deklaratsiyalovchi shaxsning murojaati ushbu shaxsning elektron raqamli imzosi (qogʻoz shaklda
uning shaxsiy imzosi) bilan tasdiqlanadi.

DBYUD doirasida tovar va transport vositasi kuzatuv hujjatlari deklaratsiyalovchi shaxs
tomonidan har bir tovar turkumi uchun bojxona nazorati boshlanishidan oldin deklaratsiyalovchi
shaxsning murojaati bilan birga taqdim etiladi.

Deklaratsiyalovchi shaxsning murojaatida olib kelingan har bir tovar turkumi uchun bojxona boji
va soliqlarni alohida to‘lash imkonini bermaydigan xato va (yoki) kamchiliklar aniqlangan hollarda
bojxona organi ularni bartaraf etish toʻgʻrisida deklaratsiyalovchi shaxsni bir ish kuni ichida Bojxona
qoʻmitasi YAAT orqali xabardor qiladi hamda hisobot varagʻi rasmiylashtirilmaydi.

Deklaratsiyalovchi shaxsning murojaatida xato va (yoki) kamchiliklar aniqlanmagan yoki bartaraf
etilgan holda qayta taqdim etilgan taqdirda tovarlarning bojxona nazoratini amalga oshiruvchi bojxona
organining mansabdor shaxsi tomonidan mazkur Nizomning ilovasiga muvofiq hisobot varag‘i
rasmiylashtiriladi hamda yuritib boriladi.

28.  DBYUDda olib kelingan har bir tovar turkumi uchun bojxona boji va soliqlar alohida
to‘lanishi ko‘rsatilmagan hollarda deklaratsiyalovchi shaxs tomonidan har bir tovar turkumi uchun
bojxona nazorati boshlanishidan oldin tovar va transport vositasining kuzatuv hujjatlari elektron yoki
qogʻoz shaklda taqdim etiladi.

Bunda, tranzit deklaratsiyasini taqdim etish talab etiladigan hollarda tovar va transport
vositasining kuzatuv hujjatlarida tranzit deklaratsiyasi va tovarning tranzit deklaratsiyasidagi tartib
raqami ma’lum qilinadi.

Bojxona nazoratini amalga oshiruvchi bojxona organining mansabdor shaxsi tomonidan mazkur
Nizomning ilovasiga muvofiq hisobot varag‘i rasmiylashtiriladi. Bunda, hisobot varag‘ining 5-grafasi 9–
13-ustunlari to‘ldirilmaydi.

29. Hisobot varagʻi bojxona organi xodimi tomonidan o‘zining elektron raqamli imzosi bilan
tasdiqlangan holda rasmiylashtiriladi.

Hisobot varagʻini rasmiylashtirish jarayonida bojxona nazorati shakllari qoʻllanilishi xavfni
boshqarish tizimi natijalariga koʻra amalga oshiriladi.

Hisobot varagʻi rasmiylashtirilgan vaqtdan boshlab unda koʻrsatilgan tovarlar shartli chiqarib
yuborilgan deb hisoblanadi.

30. Bojxona organi tomonidan hisobot varagʻining toʻldirilishi:

1) 1-grafa. “DBYUDning roʻyxat raqami”.

Grafada tovar uchun rasmiylashtirilgan DBYUDning 7-grafasidagi roʻyxat raqami koʻrsatiladi;

2) 2-grafa. “Hisobot varagʻining roʻyxat raqami”.

Grafada hisobot varagʻining roʻyxat raqami koʻrsatiladi. Hisobot varagʻining roʻyxat raqami joriy
yilda oʻsish tartibida raqamlanadi hamda yil yakunlangach raqamlash yangidan boshlanadi;

3) 3-grafa. “Tranzit deklaratsiyasi”.

Grafada tovar uchun rasmiylashtirilgan tranzit deklaratsiyasining roʻyxat raqami koʻrsatiladi;

4) 4-grafa. “Ishonch bildirgan shaxs”.

Grafada hisobot varagʻini toʻldirishga asos boʻlib xizmat qiluvchi taqdim etilgan hujjatlar va
maʼlumotlarga javobgar hisoblangan jismoniy shaxsning maʼlumotlari quyidagi tartibda koʻrsatiladi:

grafaning chap boʻlmasida jismoniy shaxsning shaxsiy identifikatsiya raqami koʻrsatiladi;

grafaning oʻng boʻlmasida jismoniy shaxsning familiyasi, ismi, otasining ismi qayd etiladi.

5) 5-grafa. “Tovar va bojxona toʻlovlari toʻgʻrisida maʼlumot”.

Grafa quyidagi tartibda toʻldiriladi:

“Turkumning tartib raqami” ustunida tovar turkumining tartib raqami koʻrsatiladi. Bunda tartib
raqam hisobot varagʻi taqdim etilayotgan tovarning amalda yetib kelgan turkumi uchun oʻsish tartibida
koʻrsatiladi.

“Tovarning tranzit deklaratsiyadagi tartib raqami” ustunida DBYUD doirasida
rasmiylashtirilayotgan tovarning tranzit deklaratsiyadagi tartib raqami koʻrsatiladi.

“TIF TN kod” ustunida tovarning DBYUDdagi TIF TN kodi koʻrsatiladi;

“Faktura qiymati” ustunida DBYUDdagi tovarning amalda olib kelingan turkumining faktura
qiymati koʻrsatiladi. Bunda faktura qiymati DBYUDning 22-grafasida qayd etilgan valyutada
koʻrsatiladi;

“Netto vazni” ustunida DBYUDdagi tovarning amalda yetib kelgan turkumidagi netto vazni
kilogrammda koʻrsatiladi;

“Brutto vazni” ustunida DBYUDdagi tovarning amalda yetib kelgan turkumidagi brutto vazni
kilogrammda koʻrsatiladi;

“Qoʻshimcha oʻlchov birligi kodi” ustunida TIF TNda keltirilgan “Oʻlchov birliklari jadvali”ga
muvofiq tovarning qoʻshimcha oʻlchov birligi kodi koʻrsatiladi. Bunda tovar uchun TIF TNga muvofiq
faqat asosiy oʻlchov birligi (kg) qoʻllanilsa, grafa toʻldirilmaydi;

“Qoʻshimcha oʻlchov birligidagi miqdor” ustunida tovarning amalda yetib kelgan turkumidagi
qoʻshimcha oʻlchov birligi boʻyicha miqdori koʻrsatiladi. Bunda tovar uchun TIF TNga muvofiq faqat
asosiy oʻlchov birligi (kg) qoʻllanilsa, grafa toʻldirilmaydi;

“Import bojxona boji” ustunida tovarning amalda yetib kelgan turkumiga hisoblangan import
bojxona bojining Oʻzbekiston Respublikasi milliy valyutasida hisoblangan summasi koʻrsatiladi;

“Aksiz soligʻi” ustunida tovarning amalda yetib kelgan turkumiga hisoblangan aksiz soligʻining
Oʻzbekiston Respublikasi milliy valyutasida hisoblangan summasi koʻrsatiladi;

“QQS” ustunida tovarning amalda yetib kelgan turkumiga hisoblangan qoʻshilgan qiymat
soligʻining Oʻzbekiston Respublikasi milliy valyutasida hisoblangan summasi koʻrsatiladi;

“Jami toʻlovlar” ustunida tovarning amalda yetib kelgan turkumiga hisoblangan hisobot varagʻida
qayd etilgan bojxona toʻlovlarining Oʻzbekiston Respublikasi milliy valyutasida hisoblangan umumiy
summasi koʻrsatiladi.

6) 6-grafa. “Deklaratsiyalovchi shaxs”.

Grafada hisobot varagʻini toʻldirgan va uni bojxona organlariga oʻzining elektron raqamli imzosi
bilan taqdim etgan deklaratsiyalovchi shaxsning familiyasi, ismi, otasining ismi koʻrsatiladi.

7) 7-grafa. “Bojxona organi”.

Grafada bojxona organi tomonidan ushbu hisobot varagʻida bayon etilgan tovarlarga nisbatan
qabul qilingan qaror haqidagi bojxonaning organi belgilari (yozuvlari) koʻrsatiladi.

Bojxona organining belgilari (yozuvlari) bojxona organi xodimining elektron raqamli imzosi bilan
tasdiqlanadi.

Hisobot varag‘ining 1, 3-4 va 5-grafalari deklaratsiyalovchi shaxsning murojaatida keltirilgan
ma’lumotlar asosida to‘ldiriladi.

31.  DBYUD Yo‘riqnoma talablariga muvofiq quyidagi xususiyatlarni inobatga olgan holda
toʻldiriladi:

1) 1-grafa. “Deklaratsiya turi”.

Grafaning birinchi boʻlmasida “PE” belgisi koʻrsatiladi.

Grafaning ikkinchi boʻlmasida Bojxona rejimlari tasniflagichiga muvofiq bojxona rejimining ikki
raqamdan iborat kodi koʻrsatiladi.

Grafaning uchinchi boʻlmasi toʻldirilmaydi;

2) 47-grafa “Bojxona toʻlovlarining hisobi”.

Grafa Yoʻriqnomaning 25-bandiga muvofiq holda toʻldiriladi. Agar bojxona boji va soliqlar 
bojxona hududiga kirib kelgan tovarlarning har bir turkumi uchun alohida toʻlanadigan boʻlsa, toʻlov 
usulining ikki belgili harfli kodi koʻrsatiladigan “TU” ustunida “PP” belgisi koʻrsatiladi.

3) 50-grafa. “Ishonch bildirgan shaxs”.

Grafa Yoʻriqnomaning 25-bandida belgilangan 50-grafani toʻldirish tartibiga muvofiq toʻldiriladi. 

Grafada qoʻshimcha ravishda “Toʻliq BYDni XX.XX.XXXXgacha bojxona organiga taqdim etish
majburiyatini olaman” jumlalari qayd etiladi. Bunda XX.XX.XXXX tegishlicha kun, oy va yilni 
anglatadi.”.

12. 34-band quyidagi tahrirda bayon etilsin:

“34. DBYUD rasmiylashtirilgan sanadan oltmish kalendar kundan oshmagan muddatda toʻliq
BYD taqdim etilishi lozim. Agar toʻliq BYDni taqdim etish muddatining tugashi bojxona organining 
ishdan tashqari vaqtiga yoki ish kuni boʻlmagan kunga toʻgʻri kelsa, bojxona organining keyingi ish kuni 
mazkur muddat tugaydigan kun deb hisoblanadi.

DBYUD uchun belgilangan muddat tugaguniga qadar tovarlar bojxona chegarasi orqali toʻliq olib 
oʻtilmagan hollarda deklaratsiyalovchi shaxs tomonidan ushbu muddatga qadar bojxona chegarasi orqali 
haqiqatda olib oʻtilgan tovarlarga nisbatan toʻliq BYD taqdim etiladi.

Bunda toʻliq BYD taqdim etilishidan avval DBYUDdagi maʼlumotlarni haqiqatda olib oʻtilgan 
tovarlarga moslashtirish uchun DBYUDga oʻzgartirish va (yoki) qoʻshimchalar kiritiladi.”.

13. 35-band quyidagi mazmundagi uchinchi xatboshi bilan to‘ldirilsin:

“Bunda, DBYUDda bojxona boji va soliqlarning har bir tovar turkumiga alohida toʻlanishi
ko‘rsatilgan taqdirda deklaratsiyalovchi shaxsning murojaatiga asosan bojxona organi tomonidan hisobot 
varagʻiga tegishli oʻzgartirish va (yoki) qoʻshimchalar kiritiladi.”.

14. 38 va 39-bandlar quyidagi tahrirda bayon etilsin:

“38. Toʻliq BYD DBYUDda koʻrsatilmagan tovarlar boʻyicha huquqbuzarlik holatlari
aniqlanganda bu boʻyicha ish koʻrib chiqilib, sud yoki huquqni muhofaza qiluvchi organ qarori 
chiqqunga qadar taqdim etilmaydi.

39. Toʻliq BYD Yoʻriqnomaning 25-bandi talablariga muvofiq tartibda quyidagi xususiyatlarni 
inobatga olgan holda toʻldiriladi:

1) 1-grafa. “Deklaratsiya turi”.

Grafaning birinchi boʻlmasida tovarlarni olib oʻtish yoʻnalishi koʻrsatiladi – “IM” yoki “EK”
belgisi.

Grafaning ikkinchi boʻlmasida Bojxona rejimlari tasniflagichiga muvofiq bojxona rejimining ikki 
raqamdan iborat kodi koʻrsatiladi.

Grafaning uchinchi boʻlmasida “PPE” belgisi koʻrsatiladi.

2) 7-grafa. “BYDning roʻyxat raqami”.

Grafada to‘liq BYDda koʻrsatilgan tovar uchun rasmiylashtirilgan DBYUDning roʻyxat raqami
koʻrsatiladi.

3) 47-grafa “Bojxona toʻlovlarining hisobi”.

Grafa Yoʻriqnomaning 25-bandiga muvofiq holda toʻldiriladi. Agar bojxona boji va soliqlar 
bojxona hududiga kirib kelgan tovarlarning har bir turkumi uchun alohida toʻlangan boʻlsa, toʻlov 
usulining ikki belgili harfli kodi koʻrsatiladigan “TU” ustunida “PP” belgisi koʻrsatiladi.”.

15. 40-bandning ikkinchi xatboshisi quyidagi tahrirda bayon etilsin:

“TBBYUD quyidagi tovarlarni shartli chiqarib yuborish uchun berilishi mumkin:”.

16. Quyidagi mazmundagi 401-band bilan to‘ldirilsin:

“401. TBBYUD quyidagi hollarda taqdim etilmaydi:

tovar Oʻzbekiston Respublikasi hududiga import qilinishi taqiqlangan boʻlsa;

tovar uchun ilgari DBD, DBYUD, TBBYUD va muvaqqat bojxona yuk deklaratsiyasi
rasmiylashtirilgan boʻlsa;

TBBYUD erkin muomalaga chiqarish bojxona rejimidan boshqa bojxona rejimi uchun taqdim
etilayotgan boʻlsa.”.

17. 44-banddagi “taqdim etilganda” degan so‘zlar “taqdim etilganligi aniqlanganda” degan so‘zlar
bilan almashtirilsin.

18.  45-banddagi “Bojxona yuk deklaratsiyasini toʻldirish tartibi toʻgʻrisidagi yoʻriqnomaning
(roʻyxat raqami 2773, 2016-yil 6-aprel)” degan so‘zlar “Yo‘riqnomaning” degan so‘z bilan
almashtirilsin.

19. Mazkur qo‘shimcha va oʻzgartirishlarning ilovasiga muvofiq ilova bilan to‘ldirilsin.

Dastlabki, davriy va toʻliq boʻlmagan bojxona 

yuk deklaratsiyalarini rasmiylashtirish tartibi 

toʻgʻrisidagi nizomga kiritilayotgan qo‘shimcha 

va o‘zgartirishlarga 

ILOVA 

 

“Dastlabki, davriy va toʻliq boʻlmagan bojxona 

yuk deklaratsiyalarini rasmiylashtirish tartibi 

toʻgʻrisida nizomga 

ILOVA 

 

HISOBOT VARAGʻI 

 

 

1. DBYUDning roʻyxat raqami                                                                               2. Hisobot varagʻining roʻyxat raqami 

__________________________                                                                                 _________________________________ 

 

 

3. Tranzit deklaratsiyasi                                                                                          4. Ishonch bildirgan shaxs 

_____________________ 

 

 

                                                               5. Tovar va bojxona toʻlovlari toʻgʻrisida maʼlumot      

   

6. Deklaratsiyalovchi shaxs  

                                                                                                                              

 

7. Bojxona organi 

________________________

”. 

  

Turkumning 

tartib raqami 

Tovarning tranzit 

deklaratsiyadagi 

tartib raqami 

TIF TN 

kod 

Faktura 

qiymati 

Netto 

vazni 

Brutto 

vazni 

Qoʻshimcha 

oʻlchov 

birligi kodi 

Qoʻshimcha 

oʻlchov birligidagi 

miqdor 

Import 

bojxona 

boji 

Aksiz 

soligʻi 
QQS 

Jami 

toʻlovlar 

OʻZBEKISTON RESPUBLIKASI SOGʻLIQNI SAQLASH VAZIRINING 

BUYRUGʻI 

Davlat roʻyxatidan o‘tkazish jarayonida tibbiy jihozlarning ishlab 

chiqarish sharoitlarini inspeksiyadan o‘tkazish tartibi 

toʻgʻrisidagi nizomni tasdiqlash haqida 

Oʻzbekiston Respublikasi Vazirlar Mahkamasining 2025-yil 24-noyabrdagi 

738-son “Dori vositalarini davlat roʻyxatidan oʻtkazish tartibi toʻgʻrisidagi hamda

Tibbiy jihozlarni davlat roʻyxatidan oʻtkazish tartibi toʻgʻrisidagi nizomlarni
tasdiqlash haqida”gi qaroriga muvofiq buyuraman:

1. Davlat roʻyxatidan o‘tkazish jarayonida tibbiy jihozlarning ishlab

chiqarish sharoitlarini inspeksiyadan o‘tkazish tartibi toʻgʻrisidagi nizom ilovaga 
muvofiq tasdiqlansin. 

2. Mazkur buyruq O‘zbekiston Respublikasi Iqtisodiyot va moliya vazirligi,
O‘zbekiston Respublikasi Prezidenti huzuridagi Tadbirkorlik subyektlarining 

huquqlari va qonuniy manfaatlarini himoya qilish bo‘yicha vakil hamda 

Oʻzbekiston Respublikasi Savdo-sanoat palatasi bilan kelishilgan. 

3. Ushbu buyruq rasmiy eʼlon qilingan kundan eʼtiboran uch oy oʻtgach

kuchga kiradi. 

      Vazir 

2026-yil 14-aprel 

         2-son 

XUDAYAROV ASILBEK 

ANVAROVICH 

Kelishildi: 

O'ZBEKISTON RESPUBLIKASI 

ADLIYA VAZIRLIGIDA 

DAVLAT RO'YXATIDAN O'TKAZILDI 

RO'YXAT RAQAMI: 3838 

2026 - yil 25 - May 

        Vazir 

2026-yil 12-mart 
 

 
 
 

 
Tadbirkorlarning huquqlarini 

himoya qilish boʻyicha vakil 

2026-yil 17-fevral 

 

 
 
 

 

            Rais 

2026-yil 4-fevral 

KUCHKAROV DJAMSHID 

ANVAROVICH 

 

 
 
 

 

 

BURIYEV ABDUMANNOP 

ABDURAXMATOVICH 

 

 
 
 

 

 

VAXABOV DAVRON 

ABDUJALALOVICH 

Oʻzbekiston Respublikasi sogʻliqni saqlash 

vazirining 2026-yil 14-apreldagi 2-son  

buyrug‘iga 

ILOVA 

.. 

Davlat roʻyxatidan o‘tkazish jarayonida tibbiy jihozlarning ishlab 

chiqarish sharoitlarini inspeksiyadan o‘tkazish tartibi 

toʻgʻrisidagi 

NIZOM 

.. 

Mazkur Nizom davlat roʻyxatidan o‘tkazish  jarayonida tibbiy jihozlarning 

ishlab chiqarish sharoitlarini inspeksiyadan (bundan buyon matnda inspeksiya deb 
yuritiladi) o‘tkazish tartibini belgilaydi. 

Ushbu Nizom quyidagi tibbiy jihozlarga nisbatan tatbiq etilmaydi: 

tan olish orqali davlat roʻyxatidan oʻtkaziladigan tibbiy jihozlar; 

Jahon sogʻliqni saqlash tashkiloti tomonidan qayta malakalangan 
(prequalification), Jahon sogʻliqni saqlash tashkiloti bilan hamkorlikda davlat 

roʻyxatidan oʻtkaziladigan “in vitro” tashxis tibbiy jihozlari; 

“ISO: 13485” xalqaro standarti bilan uygʻunlashtirilgan Oʻzbekiston 

Respublikasining milliy standarti talablariga muvofiq amaldagi sertifikatga ega 

tibbiy jihozlar. Bunda davlat roʻyxatidan oʻtkazish uchun taqdim etilgan tibbiy 

jihoz ishlab chiqarilgan davrda ushbu tibbiy jihoz ishlab chiqarish sharoitlarining 

“ISO: 13485” xalqaro standarti bilan uygʻunlashtirilgan Oʻzbekiston 

Respublikasining milliy standarti talablariga muvofiqligi yuzasidan inspeksiyasi 

oʻtkazilgan boʻlishi lozim. 

.. 

1- bob. Umumiy qoida 

.. 

1. Mazkur Nizomda quyidagi asosiy tushunchalardan foydalaniladi: 

tibbiy jihozlar – kasalliklar profilaktikasi, tashxis qoʻyish, davolash, 

bemorlarni reabilitatsiya qilish va (yoki) sanab oʻtilgan jarayonlarni taʼminlash 

uchun, shuningdek odam organizmining holati va funksiyalarini aniqlash, tiklash, 
almashtirish hamda oʻzgartirish, monitoring qilish, homiladorlikning oldini olish 

uchun tibbiyot amaliyotida qoʻllanilishiga ruxsat etilgan, qoʻllanilishi natijasida 

odam organizmiga farmakologik, immunologik yoki metabolik taʼsir 

koʻrsatmaydigan, ayrim holda, majmua yoki tizimlar sifatida qoʻllaniladigan 
jihozlar, apparatlar, uskunalar, priborlar, asboblar, qurilmalar, majmualar  
va dasturiy taʼminotlar; 

ariza beruvchi – Oʻzbekiston Respublikasi Sogʻliqni saqlash vazirligining 

“Farmatsevtika mahsulotlari xavfsizligi markazi” davlat muassasasiga (bundan 

buyon matnda Markaz deb yuritiladi) tibbiy jihozlarni ishlab chiqarish 

sharoitlarining “ISO: 13485” xalqaro standarti bilan uygʻunlashtirilgan Oʻzbekiston 

Respublikasining milliy standarti (bundan buyon matnda milliy standart deb 
yuritiladi) talablariga muvofiqligi to‘g‘risidagi hisobotni olish uchun murojaat 

qiluvchi ishlab chiquvchi, ishlab chiqaruvchi, roʻyxatdan oʻtkazilganlik 

guvohnomasining egasi yoki ular nomidan ishonchnoma asosida harakat qiluvchi 
yuridik shaxs; 

inspeksiya – Markaz tomonidan tibbiy jihozlarning ishlab chiqarish 

sharoitlarini milliy standart talablariga muvofiqligini baholash jarayoni; 

ishlab chiqarish maydoni – tibbiy jihoz ishlab chiqaruvchisining ishlab 
chiqarishning butun jarayoni yoki uning ayrim bosqichlarini amalga oshirish uchun 

moʻljallangan alohida hududiy majmua; 

tibbiy jihozlarning ishlab chiqarish sharoitlarini baholovchi 

inspektorlar guruhi (bundan buyon matnda inspektorlar guruhi deb yuritiladi) –

Markaz direktorining buyrug‘i bilan inspeksiyani o‘tkazish uchun mas’ul etib 

tayinlangan Markaz va (yoki) uning muassasasi hamda filiallarining xodimlaridan 

iborat guruh; 

o‘ta jiddiy nomuvofiqlik – milliy standart talablariga rioya etilmasligi 

natijasida yuzaga keladigan hamda tibbiy jihozlarning inson hayoti va sog‘lig‘iga 

zarar yetkazishiga olib kelishi mumkin bo‘lgan yoki bunday zarar yuzaga kelishi 

ehtimoli yuqori bo‘lgan nomuvofiqlik. 

.. 

2- bob. Inspeksiya o‘tkazish uchun arizani ko‘rib chiqish 

.. 

2. Markaz tomonidan tibbiy jihozlarni davlat ro‘yxatidan o‘tkazish jarayonida 

inspeksiya tayinlash bo‘yicha qaror qabul qilingan taqdirda, ariza beruvchi ushbu 

qaror qabul qilingan kunning o‘zida Markazning axborot tizimi (bundan buyon 

matnda axborot tizimi deb yuritiladi) orqali xabardor qilinadi. 

3. Markaz tomonidan inspeksiya tayinlash bo‘yicha qaror qabul qilingan 

kundan boshlab 30 ish kuni ichida ariza beruvchi inspeksiya oʻtkazish uchun ushbu 

Nizomning 1-ilovasiga muvofiq shakldagi arizani Markazga axborot tizimi orqali 
taqdim etadi. 

Arizaga quyidagi hujjatlar ilova qilinadi: 

1) milliy standart talabiga muvofiq sifat qo‘llanmasi; 

2) sifat tizimiga oid hujjatlarning ro‘yxati; 

3) ishlab chiqarish maydonidagi ishlab chiqarish va saqlash hududlarining 

chizmasi; 

4) tibbiy jihozlarni ishlab chiqarishda foydalaniladigan uskunalar ro‘yxati; 

5) pudratchi tashkilotlarning funksiyalarini ko‘rsatgan holda ro‘yxati 

(pudratchi tashkilotlar mavjud bo‘lsa); 

6) ishlab chiqarilayotgan tibbiy jihozlar ro‘yxati; 

7) ishlab chiqaruvchi yuridik shaxs tuzilmasi va xodimlar soni. 

Ariza beruvchidan ushbu bandda nazarda tutilmagan hujjatlarni taqdim 

etishni talab qilishga yoʻl qoʻyilmaydi. 

4. Markazga ariza beruvchi tomonidan ariza va unga ilova qilingan hujjatlar 
taqdim etilganidan so‘ng, ularning toʻliqligi Markaz tomonidan 3 ish kuni ichida 

oʻrganiladi. 

Bunda o‘rganish natijalaridan kelib chiqib, Markaz tomonidan ariza 

beruvchining arizasini qabul qilish yoki qabul qilishni rad etish to‘g‘risida qaror 

qabul qilinadi va ariza beruvchi bu haqida axborot tizimi orqali 1 ish kuni ichida 

xabardor qilinadi. 

Quyidagi holatlarda arizani qabul qilishni rad etish toʻgʻrisida qaror qabul 

qilinadi: 

mazkur Nizomning 3-bandiga muvofiq hujjatlar toʻliq boʻlmagan hajmda 

taqdim etilganda; 

taqdim etilgan hujjatlarning ishonchsiz, notoʻgʻri yoki yolgʻon ekanligi 

aniqlanganda; 

ariza beruvchi o‘z arizasini qaytarib olish to‘g‘risida murojaat etganda; 

Oʻzbekiston Respublikasi Vazirlar Mahkamasining 2025-yil 24-noyabrdagi 

738-son qarori bilan tasdiqlangan Tibbiy jihozlarni davlat roʻyxatidan oʻtkazish 

tartibi toʻgʻrisidagi nizomning 20-bandida keltirilgan tibbiy jihozlarni davlat 
ro‘yxatidan o‘tkazishni rad etish uchun asoslardan biri mavjud bo‘lganda. 

Ariza boshqa asoslarga koʻra, shu jumladan, maqsadga muvofiq emasligi 

sabablari boʻyicha rad etilishiga yoʻl qoʻyilmaydi. 

5. Markaz tomonidan ariza beruvchining arizasini qabul qilish to‘g‘risida 

qaror ushbu Nizomning 4-bandida nazarda tutilgan arizani qabul qilishni rad etish 

asoslari mavjud bo‘lmagan taqdirda qabul qilinadi. 

6. Arizani qabul qilish to‘g‘risidagi qaror qabul qilingan kundan e’tiboran 3 

ish kuni ichida Markaz va ariza beruvchi o‘rtasida inspeksiya o‘tkazish haqidagi 

shartnoma tuziladi. 

7. Markaz tomonidan inspeksiya oʻtkazish quyidagi bosqichlarda amalga 

oshiriladi: 

ariza beruvchi tomonidan taqdim etilgan hujjatlarni tahlil qilish; 

joyiga chiqqan holda inspeksiyadan o‘tkazish. 

.. 

3- bob. Ariza beruvchi tomonidan taqdim etilgan 

hujjatlarni tahlil qilish 

.. 

8. Markaz ariza beruvchi tomonidan taqdim etilgan hujjatlarni milliy 

standart talablariga muvofiqligini baholash yuzasidan 15 ish kuni ichida tahlil 

qiladi. 

9. Markaz tahlil natijalariga ko‘ra, ariza beruvchi tomonidan taqdim etilgan 

hujjatlar milliy standart talablariga muvofiqligini aniqlagan taqdirda, joyiga 

chiqqan holda inspeksiyadan o‘tkazish to‘g‘risidagi hisobotni rasmiylashtiradi. 

Agar ariza beruvchi tomonidan taqdim etilgan hujjatlar milliy standart 

talablariga nomuvofiqligi aniqlansa, Markaz milliy standart talablariga 

nomuvofiqliklar aniqlanganligi to‘g‘risidagi hisobotni rasmiylashtiradi. 

Markaz tomonidan rasmiylashtirilgan hisobotlar ular rasmiylashtirilgan 

kundan keyin 1 ish kuni ichida ariza beruvchiga axborot tizimi orqali yuboriladi. 

10. Markaz tomonidan milliy standart talablariga nomuvofiqliklar 

aniqlanganligi to‘g‘risidagi hisobot rasmiylashtirilgan taqdirda, ushbu hisobotdagi 

nomuvofiqliklar Markaz va ariza beruvchi o‘rtasida kelishilgan muddatlarda ariza 

beruvchi tomonidan bartaraf etilishi zarur. 

11. Ariza beruvchi milliy standart talablariga nomuvofiqliklar aniqlanganligi 

to‘g‘risidagi hisobotda keltirilgan nomuvofiqliklarni bartaraf etsa, ushbu 

nomuvofiqliklar bartaraf etilganligini tasdiqlovchi hujjatlarni Markazga taqdim 

etadi hamda ushbu hujjatlar taqdim etilgan kundan boshlab ulardagi 

nomuvofiqliklar toʻgʻri va toʻliq bartaraf etilganligi Markaz tomonidan 7 ish kuni 

ichida tahlil qilinadi. 

Bunda tahlil natijasiga ko‘ra, ariza beruvchi tomonidan milliy standart 
talablariga nomuvofiqliklar aniqlanganligi to‘g‘risidagi hisobotda keltirilgan 

nomuvofiqliklar toʻgʻri va toʻliq bartaraf etilganligi aniqlanganda, Markaz joyiga 

chiqqan holda inspeksiyadan o‘tkazish to‘g‘risidagi hisobotni rasmiylashtiradi. 

Ariza beruvchi tomonidan milliy standart talablariga nomuvofiqliklar 

aniqlanganligi to‘g‘risidagi hisobotda keltirilgan nomuvofiqliklar toʻgʻri va toʻliq 

bartaraf etilmaganligi aniqlanganda, Markaz tibbiy jihozlarni davlat ro‘yxatidan 
o‘tkazishni O‘zbekiston Respublikasi Vazirlar Mahkamasining 2025-yil 24-noyabrdagi 

738-son qarori bilan tasdiqlangan Tibbiy jihozlarni davlat roʻyxatidan

oʻtkazish tartibi toʻgʻrisidagi nizomning 17 va 20-bandlarida belgilangan tartibda rad 

etadi. 

.. 

4- bob. Joyiga chiqqan holda inspeksiyadan o‘tkazish 

.. 

12. Joyiga chiqqan holda inspeksiyadan o‘tkazish to‘g‘risidagi hisobot 

rasmiylashtirilgandan so‘ng, 10 ish kuni ichida Markaz inspeksiya o‘tkazish 

dasturini (bundan buyon matnda dastur deb yuritiladi) ishlab chiqadi. 

Dasturda quyidagi ma’lumotlar keltiriladi: 

tibbiy jihozlarni ishlab chiqaruvchining nomi va manzili; 

inspeksiya o‘tkazishning maqsadi; 

inspeksiya o‘tkazishning talablari; 

inspeksiya o‘tkazishning shakllari; 

inspeksiya o‘tkazishning sanasi va muddatlari; 

inspeksiya o‘tkazishda ishtirok etuvchi inspektorlar guruhining tarkibi va 

ularning funksiyalari. 

13. Dastur u ishlab chiqilgan kunning o‘zida Markaz tomonidan axborot tizimi 
orqali ariza beruvchiga kelishish uchun yuboriladi. Bunda ariza bеruvchi dastur 

boʻyicha o‘zining taklif va e’tirozlarini bildirish huquqiga ega. 

14. Dasturda ko‘rsatilgan inspektorlar guruhining tarkibidagi xodimlarning 

sog‘lig‘i, xizmat safariga chiqish imkoniyati yoki boshqa asosli sabablar tufayli 

inspeksiyada ishtirok eta olmasligi aniqlangan taqdirda, Markaz tomonidan dastur 

qayta ko‘rib chiqiladi hamda o‘zgartirishlar kiritiladi. Bunda yangilangan dastur 

ushbu Nizomning 13-bandida belgilangan tartibda ariza beruvchiga kelishish uchun 

qayta yuboriladi. 

15. Dastur ariza beruvchi bilan kelishilganidan so‘ng, uch ish kuni ichida 

Markaz direktori tomonidan joyiga chiqqan holda inspeksiyadan o‘tkazish 

to‘g‘risida buyruq qabul qilinadi va bu haqida buyruq qabul qilingan kundan keyin 

1 ish kuni ichida ariza beruvchi axborot tizimi orqali xabardor qilinadi. 

16. Markaz direktorining joyiga chiqqan holda inspeksiyadan o‘tkazish 

to‘g‘risidagi buyrug‘iga asosan ushbu Nizomning 2-ilovasida keltirilgan 

muddatlarda inspektorlar guruhi tibbiy jihozlarni ishlab chiqarish obyektlariga 

borib, milliy standart talablariga sifat boshqaruv tizimi, mahsulotni kuzatish tizimi 

va ishlab chiqarish muhitining mosligini o‘rganadi. 

17. Inspektorlar guruhi tijorat sirlari va boshqa qonunchilik bilan 

qoʻriqlanadigan sirlarni tashkil etuvchi maʼlumotlar va hujjatlarni o‘rganishda 

Oʻzbekiston Respublikasining “Tijorat siri toʻgʻrisida”gi Qonuni hamda boshqa 

qonunchilik hujjatlari talablariga rioya qilishi hamda inspeksiya davomida o‘zlariga 

ma’lum bo‘lgan ushbu ma’lumotlarni sir saqlanishini ta’minlashi shart. 

18. Inspeksiya natijasida tibbiy jihozlarning ishlab chiqarish sharoitlari 

milliy standart talablariga muvofiqligi aniqlangan taqdirda, inspeksiya yakunlangan 

kundan e’tiboran 20 ish kuni ichida inspektorlar guruhi tomonidan inspeksiya 

natijalari hamda tibbiy jihozlarning ishlab chiqarish sharoitlari milliy standart 

talablariga muvofiqligi yuzasidan xulosani o‘z ichiga olgan hisobot (bundan buyon 

matnda muvofiqlik to‘g‘risidagi hisobot deb yuritiladi) rasmiylashtiriladi. 

Agar tibbiy jihozlarning ishlab chiqarish sharoitlari milliy standart 

talablariga nomuvofiqligi aniqlangan taqdirda, inspeksiya yakunlangan kundan 

e’tiboran 20 ish kuni ichida inspektorlar guruhi tomonidan inspeksiya natijalari 

tibbiy jihozlarning ishlab chiqarish sharoitlari milliy standart talablariga 

nomuvofiqligi yuzasidan xulosani o‘z ichiga olgan nomuvofiqlik to‘g‘risidagi 

hisobot (bundan buyon matnda nomuvofiqlik to‘g‘risidagi hisobot deb yuritiladi) 

rasmiylashtiriladi. 

Inspektorlar guruhi tomonidan hisobot rasmiylashtirilgan kundan e’tiboran  

1 ish kuni ichida ariza beruvchi axborot tizimi orqali xabardor qilinadi. 

19. Muvofiqlik to‘g‘risidagi hisobot inspektorlar guruhi tomonidan 

rasmiylashtirilgan taqdirda, Markaz tomonidan tibbiy jihozlarni davlat ro‘yxatidan 

o‘tkazish jarayoni O‘zbekiston Respublikasi Vazirlar Mahkamasining 2025-yil 24- 

noyabrdagi 738-son qarori bilan tasdiqlangan Tibbiy jihozlarni davlat roʻyxatidan 

oʻtkazish tartibi toʻgʻrisidagi nizomda belgilangan tartibda davom ettiriladi. 

Inspektorlar guruhi tomonidan nomuvofiqlik to‘g‘risidagi hisobot 

rasmiylashtirilgan taqdirda, ushbu hisobotda keltirilgan barcha nomuvofiqliklar 

Markaz va ariza beruvchi o‘rtasida kelishilgan muddatlarda ariza beruvchi tomonidan 

toʻgʻri va toʻliq bartaraf etilishi zarur. 

20. Ariza beruvchi nomuvofiqlik to‘g‘risidagi hisobotda keltirilgan 
nomuvofiqliklarni bartaraf etsa, ushbu nomuvofiqliklarni bartaraf etilganligi 
to‘g‘risida Markazni xabardor qiladi hamda Markaz xabardor qilingan kundan 

boshlab 7 ish kuni ichida nomuvofiqliklar toʻgʻri va toʻliq bartaraf etilganligini 

tahlil qiladi yoki joyiga chiqqan holda inspeksiyadan o‘tkazadi. 

Bunda ishlab chiqarish sharoitlari milliy standart talablariga o‘ta jiddiy 

nomuvofiqligi aniqlangan taqdirda qayta joyiga chiqqan holda inspeksiyadan 

o‘tkazish ushbu bobda belgilangan umumiy tartibda amalga oshiriladi. 

21. Ariza beruvchi tomonidan nomuvofiqlik to‘g‘risidagi hisobotda 

keltirilgan nomuvofiqliklar toʻgʻri va toʻliq bartaraf etilganligi aniqlanganda, 

inspektorlar guruhi tomonidan muvofiqlik to‘g‘risidagi hisobot 10 ish kuni ichida 

rasmiylashtiradi. 

QMMB: 10/26/3838/0533-son 
26.05.2026-y.

21 (1249)-сон
531-модда



9  

Agar inspeksiya natijasida ariza beruvchi tomonidan nomuvofiqlik 

to‘g‘risidagi hisobotda keltirilgan nomuvofiqliklar toʻgʻri va toʻliq bartaraf 

etilmaganligi aniqlanganda, Markaz tibbiy jihozlarni davlat ro‘yxatidan o‘tkazishni 
O‘zbekiston Respublikasi Vazirlar Mahkamasining 2025-yil 24-noyabrdagi 738- 

son qarori bilan tasdiqlangan Tibbiy jihozlarni davlat roʻyxatidan oʻtkazish tartibi 

toʻgʻrisidagi nizomning 17 va 20-bandlarida belgilangan tartibda rad etadi. 

22. Ariza beruvchi inspektorlar guruhi hamda Markazning qarorlari va xatti-

harakatlari (harakatsizligi) yuzasidan O‘zbekiston Respublikasi Sog‘liqni saqlash 

vazirligiga yoki bevosita sudga shikoyat qilishga haqli. 

23. Ariza beruvchi o‘z arizasining ko‘rib chiqish bosqichlari, holati, 

natijalarini hamda u bo‘yicha o‘tkaziladigan inspeksiyaning bosqichlari, holati va 

natijalarini axborot tizimi orqali kuzatib borishi mumkin. Inspeksiya o‘tkazishning 

natijalari qonunchilik hujjatlari talablari doirasida Markazning rasmiy veb-saytida 

e’lon qilib boriladi va jamoatchilik uchun ochiq hisoblanadi. 

5- bob. Yakuniy qoida 

.. 

24. Mazkur Nizomning talablari buzilishida aybdor boʻlgan shaxslar 

qonunchilik hujjatlariga muvofiq javobgar bo‘ladi. 

Davlat roʻyxatidan o‘tkazish jarayonida tibbiy jihozlarning ishlab 

chiqarish sharoitlarini inspeksiyadan o‘tkazish tartibi toʻgʻrisidagi 

nizomga 

1-ILOVA 

 

 

Namuna 

 

Oʻzbekiston Respublikasi Sogʻliqni saqlash 

vazirligining “Farmatsevtika mahsulotlari 

xavfsizligi markazi” davlat muassasasiga 

 

Tibbiy jihozlarning ishlab chiqarish sharoitlarini 

inspeksiyadan o‘tkazish to‘g‘risidagi 

ARIZA 
 

 

 

Sizdan   

(ariza beruvchining nomi va tibbiy jihozlarni ishlab chiqarish maydonining manzili) 

 
 

 
 

tibbiy jihozlarning ishlab chiqarish sharoitlarining “ISO: 13485” xalqaro standarti bilan 

uygʻunlashtirilgan Oʻzbekiston Respublikasining milliy standart talablarga muvofiqligini 

inspeksiyadan oʻtkazishni soʻrayman. 

Ariza beruvchi toʻgʻrisida 

MA’LUMOTLAR 

Ariza beruvchining 

to‘liq nomi 

Ariza beruvchining 

qisqartirilgan nomi (agar 

mavjud bo‘lsa) 

 

Inspeksiya bilan qamrab 

olish nazarda tutilgan ariza 

beruvchining doimiy va 

(yoki) vaqtincha faoliyat 

koʻrsatish joylari soni 

hamda ushbu joylarning 

toʻliq nomi, manzili 

va ularda olib boriladigan 

faoliyat tavsifi 

 

Pochta manzili  

Telefon raqami  

Elektron pochta manzili 
 

Shtat birliklarining umumiy soni:  

 

 

Shu jumladan 

Boshqaruvchi xodimlar soni  

Ishlab chiqaruvchi va xizmat 

koʻrsatuvchi xodimlar soni 

 

Texnik xodimlar soni  

Ishlab chiqarish sharoitlariga mas’ul shaxsning familiyasi, ismi, 

otasining ismi, lavozimi va aloqa ma’lumotlari (telefon raqamlari, 

elektron pochta manzillari va boshqalar) 

 

Ishlab chiqarish sharoitlari toʻgʻrisida 

MA’LUMOTLAR 

Ishlab chiqarish sharoitlarini ishlab chiqish va joriy qilish sanasi  

Ishlab chiqarish sharoitlari qamrab olgan mahsulot yoki xizmatlar 
 

Ishlab chiqarilayotgan tibbiy jihoz yoki koʻrsatilayotgan xizmatlarga 

oid texnik jihatdan tartibga solish sohasidagi normativ hujjatlar nomi 

 

 

 

 

 

 

Muvofiqlik sertifikati 

toʻgʻrisida ma’lumotlar 

(agar mavjud bo‘lsa) 

Muvofiqlik sertifikatini bergan 

organning nomi 

 

Muvofiqlik sertifikatini berish uchun 

asos boʻlgan normativ-huquqiy hujjatlar 

va texnik jihatdan tartibga solish 

sohasidagi normativ hujjatlar nomi 

 

Muvofiqlik sertifikatining roʻyxatdan 

oʻtkazish raqami 

 

Muvofiqlik sertifikati berilgan sana 
 

Muvofiqlik sertifikatining 

amal qilish muddati 

 

 

 

Ariza beruvchining rahbari (vakili)     

(imzo) (F.I.O.) 

Sana: 20  -yil  -  

(kun) (oy) 

Davlat roʻyxatidan o‘tkazish jarayonida tibbiy jihozlarning ishlab 

chiqarish sharoitlarini inspeksiyadan o‘tkazish tartibi 

to‘g‘risidagi nizomga 

2-ILOVA

..

Tibbiy jihozlarning ishlab chiqarish sharoitlarini inspeksiyasini o‘tkazish 

muddatlari va jalb etiladigan inspektorlar soni

(tibbiy jihozlarni ishlab chiqarish maydonida faoliyat yuritadigan xodimlar soni 

kesimida)
 

 

 

Xodimlar soni 

 

 

Inspektorlar soni 

Tibbiy jihozlarni ishlab 

chiqarish sharoitlarini 

inspeksiyadan o‘tkazish 

davomiyligi (ish kuni hisobida)* 

1–10 2 2 

11–25 2 3 

26–65 3 4 

66–175 4 5 

176–500 4 6 

501–1000 5 7 

˃1000 Kuzatish yuqoridagi progres 

Izoh: 

*Ishlab chiqarish maydonini inspeksiyadan o‘tkazish davomiyligi tegishincha quyidagi 

holatlarda uzaytiriladi: 

ishlab chiqarish maydonida bittadan ortiq turdagi asosiy tibbiy jihozlar ishlab chiqarilsa, har bir 

qo‘shimcha asosiy tibbiy jihoz turi uchun – 30 foizga; 

ishlab chiqarish maydonida ish smenasi bittadan ortiq bo‘lsa – 30 foizga; 

tibbiy jihozlarni ishlab chiqarish jarayonlarining bosqichlari bittadan ortiq ishlab chiqarish 

maydonlarida amalga oshirilsa, har bir qo‘shimcha ishlab chiqarish maydoni uchun – 30 foizga. 

OʻZBEKISTON RESPUBLIKASI  

OLIY TAʼLIM, FAN VA INNOVATSIYALAR VAZIRINING 

BUYRUGʻI 

Kasbiy taʼlim agentligi tizimiga oʻtkazish orqali qayta tashkil 

etiladigan texnikumlar roʻyxatiga o‘zgartirishlar va qo‘shimcha 

kiritish haqida 

Oʻzbekiston Respublikasi Prezidentining 2025-yil 23-oktabrdagi PF–190-son “Kasbiy 

taʼlim tizimida boshqaruv samaradorligini oshirish chora-tadbirlari toʻgʻrisida”gi Farmoni 

hamda 2026-yil 25-martdagi PQ–110-son “Eko-madaniyat” umummilliy loyihasi doirasida 

ekologik taʼlim, ilm-fan va targʻibotni jadallashtirishga oid kompleks chora-tadbirlar 

toʻgʻrisida”gi qaroriga muvofiq buyuraman: 

1. Oʻzbekiston Respublikasi Prezidentining 2025-yil 23-oktabrdagi PF–190-son Farmoni

bilan tasdiqlangan Kasbiy taʼlim agentligi tizimiga oʻtkazish orqali qayta tashkil 

etiladigan texnikumlar roʻyxatiga ilovaga muvofiq o‘zgartirishlar va qo‘shimcha kiritilsin. 

2. Mazkur buyruq rasmiy eʼlon qilingan kundan eʼtiboran kuchga kiradi.

 Vazir 

 2026-yil 20-may 

 214-son 

SHARIPOV KONGRATBAY 

AVEZIMBETOVICH 

O'ZBEKISTON RESPUBLIKASI 

ADLIYA VAZIRLIGIDA 

DAVLAT RO'YXATIDAN O'TKAZILDI 

RO'YXAT RAQAMI: 3839 

2026 - yil 25 - May 

Oʻzbekiston Respublikasi oliy taʼlim, fan  

va innovatsiyalar vazirining 2026-yil  

20-maydagi 214-son buyrug‘iga 

ILOVA 

.. 

Kasbiy taʼlim agentligi tizimiga oʻtkazish orqali qayta tashkil 

etiladigan texnikumlar roʻyxatiga kiritilayotgan o‘zgartirishlar  

va qo‘shimcha 

.. 

1. 46-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Qoraqalpogʻiston Respublikasi “yashil” texnikumi”. 

2. 80-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Andijon viloyati “yashil” texnikumi”. 

3. 107-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Buxoro viloyati “yashil” texnikumi”. 

4. 164-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Jizzax viloyati “yashil” texnikumi”. 

5. 208-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Qashqadaryo viloyati “yashil” texnikumi”. 

6. 211-pozitsiya chiqarib tashlansin. 

7. Quyidagi mazmundagi 2421-pozitsiya bilan to‘ldirilsin: 

“ 

 

2421. 

 

Karmana tumani 

Oʻzbekiston qishloq 

xoʻjaligi fanlari 

akademiyasi 

Navoiy viloyati 

“yashil” 

texnikumi 

 

540 

”. 

8. 286-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Namangan viloyati “yashil” texnikumi”. 

9. 365-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Samarqand viloyati “yashil” texnikumi”. 

10. 377-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Sirdaryo viloyati “yashil” texnikumi”. 

11. 448-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Surxondaryo viloyati “yashil” texnikumi”. 

12. 477-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Toshkent viloyati “yashil” texnikumi”. 

13. 532-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Qoʻqon shahar 6-son texnikumi”. 

14. 538-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Fargʻona viloyati “yashil” texnikumi”. 

15. 554-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Soʻx tuman 1-son texnikumi”. 

16. 594-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Xorazm viloyati “yashil” texnikumi”. 

17. 635-pozitsiyaning “Yangi tashkil etilayotgan texnikumlar nomi” ustuni 

quyidagi tahrirda bayon etilsin: 

“Toshkent shahri “yashil” texnikumi”. 

O‘ZBEKISTON RESPUBLIKASI MUDOFAA VAZIRLIGI 
O‘ZBEKISTON RESPUBLIKASI ICHKI ISHLAR VAZIRLIGINING

QARORI

Mudofaa vaziri  

2026-yil 23-may 
25-son

XALMUXAMEDOV SHUXRAT
GAYRATDJANOVICH

O'ZBEKISTON RESPUBLIKASI
ADLIYA VAZIRLIGIDA

DAVLAT RO'YXATIDAN O'TKAZILDI
RO'YXAT RAQAMI: 2737-1
2026 - yil 26 - May

“Oʻzbekiston Respublikasi fuqaroligidan chiqayotgan chaqirilish
yoshidagi shaxslarga mudofaa ishlari boʻlimlari tomonidan harbiy

xizmatdan ozod etish toʻgʻrisidagi maʼlumotnomani berish
boʻyicha yoʻriqnomani tasdiqlash haqida”gi qaror, shuningdek
unga oʻzgartirishlarni oʻz kuchini yoʻqotgan deb topish haqida

Oʻzbekiston Respublikasi Vazirlar Mahkamasining 2023-yil 20-noyabrdagi
612-son “Davlat xizmatlarini koʻrsatishni tartibga soluvchi normativ-huquqiy
hujjatlarni tizimlashtirish chora-tadbirlari toʻgʻrisida”gi qaroriga muvofiq Oʻzbekiston
Respublikasi Mudofaa vazirligi hamda Ichki ishlar vazirligi qaror qiladi:

1. Ayrim idoraviy normativ-huquqiy hujjatlar ilovaga muvofiq oʻz kuchini
yoʻqotgan deb topilsin.

2. Mazkur qaror rasmiy e’lon qilingan kundan e’tiboran kuchga kiradi.

TASHPULATOV AZIZ
ANVAROVICH

Vazir
 2026-yil 19-may 

22/7546-son

O‘zbekiston Respublikasi Mudofaa vazirligining 2026-yil 
23-maydagi 25-son va Ichki ishlar vazirligining 2026-yil 

19-maydagi 22/7546-son qaroriga
ILOVA

Oʻz kuchini yoʻqotgan deb topilayotgan idoraviy normativ-
huquqiy hujjatlar

ROʻYXATI

1. Oʻzbekiston Respublikasi Mudofaa vazirligi hamda Ichki ishlar vazirligining 
2015-yil 16-noyabrdagi 16 va 33-son “Oʻzbekiston Respublikasi fuqaroligidan 
chiqayotgan chaqirilish yoshidagi shaxslarga mudofaa ishlari boʻlimlari tomonidan 
harbiy xizmatdan ozod etish toʻgʻrisidagi maʼlumotnomani berish boʻyicha 
yoʻriqnomani tasdiqlash haqida”gi qarori (roʻyxat raqami 2737, 2015-yil 
10-dekabr) (Oʻzbekiston Respublikasi qonun hujjatlari toʻplami, 2015-y., 49-son, 
614-modda).

2. Oʻzbekiston Respublikasi adliya vazirining 2021-yil 28-iyuldagi 15-mh-son 
“Oʻzbekiston Respublikasining qonunchilik tizimi takomillashtirilishi munosabati 
bilan vazirliklar, davlat qoʻmitalari va idoralarning ayrim idoraviy normativ-huquqiy 
hujjatlariga oʻzgartirishlar kiritish toʻgʻrisida”gi buyrugʻiga (roʻyxat raqami 3313, 2021-yil 
28-iyul) (Qonunchilik maʼlumotlari milliy bazasi, 28.07.2021-y., 10/21/3313/0724-son) 
ilovaning 311-bandi.

3. Oʻzbekiston Respublikasi adliya vazirining 2024-yil 13-avgustdagi 18-mh-son 
“Davlat boshqaruvi tizimi takomillashtirilishi munosabati bilan ayrim idoraviy 
normativ-huquqiy hujjatlariga oʻzgartirishlar kiritish toʻgʻrisida”gi buyrugʻiga (roʻyxat 
raqami 3552, 2024-yil 15-avgust) (Qonunchilik maʼlumotlari milliy bazasi, 
19.08.2024-y., 10/24/3552/0630-son) ilovaning 62-bandi.

O‘ZBEKISTON RESPUBLIKASI IQTISODIYOT VA MOLIYA VAZIRINING
BUYRUG'I

O'ZBEKISTON RESPUBLIKASI
ADLIYA VAZIRLIGIDA

DAVLAT RO'YXATIDAN O'TKAZILDI
RO'YXAT RAQAMI: 2772-4
2026 - yil 26 - May

Oʻzbekiston Respublikasi Iqtisodiyot va moliya vazirligining
axborot tizimida shaxsiy gʻazna hisobvaraqlarini yuritish

qoidalariga oʻzgartirishlar kiritish toʻgʻrisida

O‘zbekiston Respublikasining 2025-yil 25-dekabrdagi OʻRQ–1107-son
“Budjet jarayoni takomillashtirilishi munosabati bilan Oʻzbekiston Respublikasining
ayrim qonun hujjatlariga oʻzgartirish va qoʻshimchalar kiritish toʻgʻrisida”gi va
2025-yil 23-oktabrdagi OʻRQ–1091-son “Oʻzbekiston Respublikasining ayrim
qonun hujjatlariga taʼlim xizmatlarini koʻrsatish sohasini takomillashtirishga
qaratilgan oʻzgartirishlar va qoʻshimcha kiritish toʻgʻrisida”gi qonunlari, Oʻzbekiston
Respublikasi Prezidentining 2019-yil 26-avgustdagi PF–5787-son “Jismoniy tarbiya
va sport obyektlarini qurish, rekonstruksiya qilish, kapital taʼmirlash va jihozlash
ishlarini moliyalashtirish tartibini yanada takomillashtirish chora-tadbirlari
toʻgʻrisida”gi, 2021-yil 1-apreldagi PF–6198-son “Ilmiy va innovatsion faoliyatni
rivojlantirish boʻyicha davlat boshqaruvi tizimini takomillashtirish toʻgʻrisida”gi,
2023-yil 26-maydagi PF–79-son “Maktabgacha va maktab taʼlimi vazirligi hamda
uning tizimidagi tashkilotlar faoliyatini samarali tashkil etish chora-tadbirlari
toʻgʻrisida”gi, 2025-yil 5-maydagi PF–77-son “Iqtidorli mutaxassislarning xorijda
taʼlim olishini qoʻllab-quvvatlash, ularda kasbiy koʻnikmalarini rivojlantirish va
ragʻbatlantirishga oid qoʻshimcha chora-tadbirlar toʻgʻrisida”gi farmonlari va
Oʻzbekiston Respublikasi Prezidentining 2018-yil 26-dekabrdagi PQ–4086-son
“Oʻzbekiston Respublikasining 2019-yilgi asosiy makroiqtisodiy koʻrsatkichlari
prognozi va Davlat budjeti parametrlari hamda 2020-2021-yillarga budjet moʻljallari
toʻgʻrisida”gi, 2021-yil 30-iyuldagi PQ–5203-son “Oliy va professional taʼlim
tashkilotlarida taʼlim olish imkoniyatlarini yanada kengaytirish chora-tadbirlari
toʻgʻrisida”gi, 2025-yil 27-dekabrdagi PQ–390-son “Oʻzbekiston Respublikasi
Fanlar akademiyasi faoliyatini takomillashtirish chora-tadbirlari toʻgʻrisida”gi
qarorlariga muvofiq buyuraman:

1. Oʻzbekiston Respublikasi moliya vazirining 2016-yil 24-martdagi 21-son
buyrugʻi (roʻyxat raqami 2772, 2016-yil 30-mart) (Oʻzbekiston Respublikasi qonun
hujjatlari toʻplami, 2016-y., 13-son, 125-modda) bilan tasdiqlangan Oʻzbekiston
Respublikasi Iqtisodiyot va moliya vazirligining axborot tizimida shaxsiy gʻazna
hisobvaraqlarini yuritish qoidalariga ilovaga muvofiq oʻzgartirishlar kiritilsin.

2. Mazkur buyruq Oʻzbekiston Respublikasi Markaziy banki va Soliq
qo‘mitasi bilan kelishilgan.

Vazir

2026-yil 13-may 
365-son

KUCHKAROV DJAMSHID
ANVAROVICH

Kelishildi:

Rais
 2026-yil 12-may

PULATOV FARRUX
JAXONGIROVICH

Markaziy bank raisi 
2026-yil 24-aprel

ISHMETOV TIMUR
AMINDJANOVICH

3. Mazkur buyruq rasmiy eʼlon qilingan kundan eʼtiboran kuchga kiradi.

Oʻzbekiston Respublikasi iqtisodiyot va moliya vazirining
2026-yil 13-maydagi 365-son buyrugʻiga

ILOVA

Oʻzbekiston Respublikasi Iqtisodiyot va moliya vazirligining axborot tizimida shaxsiy gʻazna hisobvaraqlarini
yuritish qoidalariga kiritilayotgan oʻzgartirishlar

1. 14-bandda:

uchinchi xatboshidagi “Toshkent shahri va viloyatlar hokimliklari iqtisodiyot va moliya boshqarmalari” degan so‘zlar
“viloyatlar va Toshkent shahar iqtisodiyot va moliya bosh boshqarmalari” degan so‘zlar bilan almashtirilsin;

to‘rtinchi xatboshidagi “tumanlar va shaharlar hokimliklarining iqtisodiyot va moliya boʻlimlari” degan so‘zlar “tumanlar
va shaharlar iqtisodiyot va moliya boʻlimlari” degan so‘zlar bilan almashtirilsin.

2. 27-bandda:

uchinchi xatboshidagi “Toshkent shahri va viloyatlar hokimliklari iqtisodiyot va moliya boshqarmalari” degan so‘zlar
“viloyatlar va Toshkent shahar iqtisodiyot va moliya bosh boshqarmalari” degan so‘zlar bilan almashtirilsin;

to‘rtinchi xatboshidagi “tumanlar va shaharlar hokimliklarining iqtisodiyot va moliya boʻlimlari” degan so‘zlar “tumanlar
va shaharlar iqtisodiyot va moliya boʻlimlari” degan so‘zlar bilan almashtirilsin.

3. 40-bandning “a” kichik bandi ikkinchi xatboshisidan “vaqtinchalik xarajatlar smetalari hamda” degan so‘zlar chiqarib
tashlansin.

4. 41-bandning “a” kichik bandi ikkinchi xatboshisidan “shuningdek vaqtinchalik xarajatlar smetalari,” degan so‘zlar
chiqarib tashlansin.

5. 3-ilova mazkur o‘zgartirishlarning ilovasiga muvofiq tahrirda bayon etilsin.

Oʻzbekiston Respublikasi Iqtisodiyot va moliya vazirligining
axborot tizimida shaxsiy gʻazna hisobvaraqlarini yuritish

qoidalariga kiritilayotgan oʻzgartirishlarga ILOVA 

“Oʻzbekiston Respublikasi Iqtisodiyot va moliya vazirligining
axborot tizimida shaxsiy gʻazna hisobvaraqlarini yuritish

qoidalariga 3-ILOVA

Budjet tashkilotlari, budjet mablagʻlari oluvchilar va boshqa maqsadli jamgʻarmalar budjetidan mablagʻ
oluvchilarning shaxsiy gʻazna hisobvaraqlari

TURLARI

Davlat budjeti

T/r Mablagʻlar manbasi Yoyilma
Xarajatlar

smetasi

Yuridik

majburiyatlar
Tushumlar XTR

100 %

XTR

I va II guruh

xarajatlari

boʻyicha

soʻrovnoma

Toʻlov

hujjatlari

Bir satrdagi

xarajatlar
Maʼlumot

Shaxsiy gʻazna

hisobvaragʻi turi
 

1. 1 000
Davlat budjeti (budjet

tashkilotlari uchun)
+ + + - + + + + - - 1  

2. 1 000

Davlat budjeti (bir satrda

moliyalashtiriladigan budjet

tashkilotlari uchun)

+ + + - + + + + + - 13  

3. 1 000
Maxfiy xarajatlarni bir satrda

moliyalashtirish
+ + - - - + - + + - 4  

4. 1 000 Maxfiy boʻlmagan

xarajatlarni moliyalashtirish

+ + + - - + - + - - 9  

(Davlat budjetining gʻazna

ijrosiga oʻtmagan budjet

tashkilotlari)

5. 1 000 Oʻzaro hisob-kitoblar uchun + + - - - + - + - + 5  
6. 1 000 Subvensiya + + + - - + - + - - 9  
7. 1 000 Dotatsiya + + + - - + - + - - 9  

8. 1 000
Oʻtkazib beriladigan

daromadlar
+ + + - - + - + - - 9  

9. 1 000 Rejali ssuda + + + - - - - + - - 15  
10. 1 000 Rejadan tashqari ssuda - - + - - - - + - - 12  

11. 1 000

Erkin qoldiqlar hisobiga

oʻtkazib beriladigan

mablagʻlar

+ + + - + + + + - - 20  

12. 1000

Daromadlarni oshirib

bajarilgan qismi hisobiga

oʻtkazib beriladigan

mablagʻlar

- + + - + + + + - - 21  

13. 1 000

Xususiylashtirish hisobiga

oʻtkazib beriladigan

mablagʻlar

- + + - + + + + - - 21  

Davlat maqsadli va boshqa maqsadli jamgʻarmalari

T/r Mablagʻlar manbasi Yoyilma
Xarajatlar

smetasi

Yuridik

majburiyatlar
Tushumlar XTR

100 %

XTR

I va II guruh

xarajatlari

boʻyicha

soʻrovnoma

Toʻlov

hujjatlari

Bir satrdagi

xarajatlar
Maʼlumot

Shaxsiy gʻazna

hisobvaragʻi turi
 

5

QMMB: 10/26/2772-4/0540-son 
26.05.2026-y.

21 (1249)-сон
534-модда



1. 2 001

Oʻzbekiston Respublikasi

Iqtisodiyot va moliya vazirligi

huzuridagi Budjetdan tashqari

Pensiya jamgʻarmasi

+ + - - + - + + - - 10  

2. 2 002

Oʻzbekiston Respublikasi

Bandlikka koʻmaklashish

davlat jamgʻarmasi

+ + + - - - + + - - 18  

3. 2 004

Davlat aktivlarini boshqarish,

transformatsiya va

xususiylashtirish jamgʻarmasi

- - + - - - - + - - 12  

4.
2 001 —

2 003

Daromadlarni oshirib

bajarilgan qismi hisobiga

oʻtkazib beriladigan

mablagʻlar

- + + - + + + + - - 21  

5. 2 006

Oʻzbekiston Respublikasi

Iqtisodiyot va moliya vazirligi

huzuridagi Taʼlim kreditini

moliyalashtirish jamgʻarmasi

+ + + + - - + + + - 18  

6. 3 002

Oʻzbekiston Respublikasi

Iqtisodiyot va moliya vazirligi

huzuridagi Qishloq xoʻjaligini

davlat tomonidan qoʻllab-

quvvatlash jamgʻarmasi

+ + + - - - + + - - 18  

7. 3 028 Ilm-fanni moliyalashtirish va

innovatsiyalarni qoʻllab-

+ + + + - - + + - - 18  

6

quvvatlash jamgʻarmasi

8. 3 036

Oʻzbekiston Respublikasi

Prezidenti huzuridagi

Istiqbolli kadrlarni tayyorlash

boʻyicha “El-yurt umidi”

jamgʻarmasi

+ + + + - - + + - - 18  

9. 3 093

Oʻzbekiston Respublikasi

Fanlar akademiyasi

jamgʻarmasi

+ + + + - - + + - - 18  

10. 3 800

Boshqa maqsadli

jamgʻarmalarning depozit

mablagʻlari

- + + + - - - + - - 25  

11. 3 999

Boshqa maqsadli

jamgʻarmalarning boshqa

mablagʻlari

- + + + - - - + - - 25  

12.
3 001 —

3 093

Daromadlarni oshirib

bajarilgan qismi hisobiga

oʻtkazib beriladigan

mablagʻlar

- + + - + + + + - - 21  

Budjet tashkilotlarining budjetdan tashqari jamgʻarmalari

№ Mablagʻlar manbasi Yoyilma
Xarajatlar

smetasi

Yuridik

majburiyatlar
Tushumlar XTR

100 %

XTR

I va II guruh

xarajatlari

boʻyicha

soʻrovnoma

Toʻlov

hujjatlari

Bir satrdagi

xarajatlar
Maʼlumot

Shaxsiy gʻazna

hisobvaragʻi turi
 

1. 4 001
Budjet tashkilotlarining

rivojlantirish jamgʻarmasi
- - - + - - - + -   11  

2. 4 002

Oʻzbekiston Respublikasi

Iqtisodiyot va moliya vazirligi

huzuridagi budjetdan tashqari

Pensiya jamgʻarmasining

ijtimoiy nafaqalarni toʻlash

uchun mablagʻlari

- - - + - - + + -   3  

3. 4 003

Tibbiyot tashkilotlarining

moddiy ragʻbatlantirish va

rivojlantirish jamgʻarmasi

- - - + - - - + -   11  

4. 4 004
Oʻtgan yillar debitorlik

qarzlarining tushgan summasi
- - - + - - - + +   14  

5. 4 005

Maktabgacha taʼlim

muassasalarida bolalar

taʼminoti uchun ota-onalardan

tushumlar

- + - + - - - + +   31  

6. 4 006

Qoʻshimcha taʼlim

tashkilotlarida bolalar

taʼminoti uchun ota-onalardan

tushumlar (musiqa va sanʼat

maktablari)

- + - + - - - + -   33  

7. 4 007

Xodimlardan, ular ishlayotgan

joyida ovqatlanganligi

boʻyicha hisob-kitoblardan

tushadigan tushumlar

- - - + - - - + +   32  

8. 4 008

Maktab-internatlar va

litseylarda bolalarning

taʼminoti uchun ota-onalardan

tushumlar

- + - + - - - + +   31  

9. 4 009

Oʻquv muassasalarida

oʻqitishdan tushayotgan

mablagʻlar

- + - + - - - + -   33  

10. 4 010

Ajratmalar hisobiga

shakllanadigan vazirlik va

idoralarning budjetdan

tashqari jamgʻarmalari

- + + + - - + + -   2  

11. 4 011

Umumtaʼlim muassasalarida

darsliklar ijarasi uchun

toʻlovlardan tushgan

mablagʻlar

- - - + - - - + +   14  

12. 4 012
Kapital qoʻyilma mablagʻlari

boʻyicha depozitlar
- + + + - - + + -   2  

13. 4 013

Turgʻun davolash-profilaktika

muassasalarida

davolanayotgan bemorlardan

ovqatlanish uchun

undiriladigan toʻlovlar

- - - + - - - + +   32  

14. 4 014

Taqsimlanishi nazarda

tutilgan mablagʻlar (tibbiyot

muassasalari uchun)

- - - + - - - + -   11  

15. 4 014
Taqsimlanishi nazarda

tutilgan mablagʻlar (tranzit)
- - - + - - - + -   11  

16. 4 015

Boshqa taʼlim muassasalarida

bolalar taʼminoti uchun ota-

onalar toʻlovi

- + - + - - - + -   33  

17. 4 016
Boshqa mablagʻlar boʻyicha

depozitlar
- + - + - - - + -   33  

18. 4 018
Mahallalar qiyofasini

yaxshilash jamgʻarmasi
- + + + - - + + -   2  

19. 4 028
Bojxona toʻlovlarini

toʻlashdan tushgan tushumlar

-  11

”.

OʼZBEKISTON RESPUBLIKASI ADLIYA VAZIRINING
BUYRUG'I

Vazir

26-May 2026-yil
20-mh- son

TASHKULOV AKBAR
DJURABAYEVICH

Kelishildi:

O'ZBEKISTON RESPUBLIKASI
ADLIYA VAZIRLIGIDA

DAVLAT RO'YXATIDAN O'TKAZILDI
RO'YXAT RAQAMI: 3840
2026 - yil 26 - May

Davlat arxivlari xodimlarining soni va lavozimlarni kiritishning 
namunaviy mehnat normalari toʻgʻrisidagi nizomni tasdiqlash 

haqida

Oʻzbekiston Respublikasi Prezidentining 2025-yil 24-noyabrdagi PF-228-son
“Arxiv ishi sohasini raqamlashtirish va sohada boshqaruv samaradorligini yanada
oshirish chora-tadbirlari toʻgʻrisida”gi Farmoniga muvofiq buyuraman:

1. Davlat arxivlari xodimlarining soni va lavozimlarni kiritishning
namunaviy mehnat normalari toʻgʻrisidagi nizom ilovaga muvofiq tasdiqlansin.

2. Mazkur buyruq Oʻzbekiston Respublikasi Iqtisodiyot va moliya vazirligi
hamda Kambagʻallikni qisqartirish va bandlik vazirligi bilan kelishilgan.

3. Mazkur buyruq 2027-yil 1-yanvardan eʼtiboran kuchga kiradi.

Vazir

25-May 2026-yil
KUCHKAROV DJAMSHID
ANVAROVICH

Vazir

30-Aprel 2026-yil
ZAXIDOV BOTIR
ERKINOVICH

Oʻzbekiston Respublikasi adliya vazirining
2026-yil 26-maydagi 20-mh-son buyrugʻiga 

ILOVA

Davlat arxivlari xodimlarining soni va lavozimlarni kiritishning
namunaviy mehnat normalari toʻgʻrisidagi

NIZOM

Ushbu Nizom Oʻzbekiston Respublikasi Adliya vazirligi huzuridagi
“Oʻzarxiv” agentligi tizimidagi Oʻzbekiston milliy arxivlari va markaziy, viloyat,
tuman, shahar davlat arxivlari (bundan buyon matnda davlat arxivlari deb yuritiladi)
xodimlarining soni va lavozimlarni kiritishning namunaviy mehnat normalarini
belgilaydi.

1-bob. Umumiy qoidalar

1. Davlat arxivlari xodimlarining soni va lavozimlarni kiritishning
namunaviy normalari mazkur Nizomning ilovasiga muvofiq belgilanadi.

2. Davlat arxivlari xodimlarining tarkibiga boshqaruv xodimlari, ishlab
chiqarish xodimlari va yordamchi xodimlar kiradi.

2-bob. Davlat arxivlari xodimlarining soni va lavozimlarni kiritishning
namunaviy mehnat normalarini shakllantirish

3. Oʻzbekiston milliy arxivlarida hamda saqlov birligi hajmi 500 mingdan
ortiq boʻlgan davlat arxivlarida quyidagi tegishli tarkibiy tuzilmalar (bo‘limlar)
tashkil etiladi:

Arxiv hujjatlarining saqlovini taʼminlash va davlat hisobini yuritish boʻlimi;

Arxiv ishi va ish yuritish boʻyicha jamlash manbalari bilan ishlash boʻlimi;

Maxsus fondlar boʻlimi;

Rejalashtirish va ilmiy-metodik ishlari boʻlimi;

Arxiv hujjatlaridan foydalanishni tashkil etish boʻlimi;

Raqamlashtirish va restavratsiya qilish laboratoriyasi.

4. Saqlov birligi hajmi 500 minggacha boʻlgan davlat arxivlarida tarkibiy
tuzilmalar (boʻlimlar) tashkil etilmasdan, tegishli shtat birliklari saqlanadi.

5. Saqlovdagi hujjatlarning hajmi arxiv tomonidan har yili 1-yanvar holatiga
tasdiqlanadigan 1-shakl “Oʻzbekiston Respublikasi Milliy arxiv fondining davlat
saqlovidagi hujjatlarni saqlashni tashkil qilish haqida” statistik hisoboti boʻyicha
aniqlanadi.

Davlat arxivlarida saqlanadigan hujjatlarning umumiy hajmi boshqaruv,
shaxsiy tarkib, shaxsiy kelib chiqish, ilmiy-texnikaviy va tibbiyot, kino, surat va

ovozli hujjatlardan iborat.

6. Arxivlarning asosiy ish turlari boʻyicha vaqt va ishlab chiqarishning
namunaviy meʼyorlaridan kelib chiqib, davlat arxivlarining shtat birliklari soni 
iqtisodiyot va moliya organlari bilan kelishilgan holda 10 foizgacha oshirilishi 
mumkin.

Ayrim lavozim shtat birliklarining ajratilishida davlat arxivlari tomonidan 
foydalanayotgan, balansda saqlovchisi arxiv ishi hududiy boshqarmasi boʻlgan 
binolar inobatga olinadi. Davlat arxivlari tomonidan binoni (xonani) ijaraga 
olayotganda, ushbu lavozimlar iqtisodiyot va moliya organlari bilan kelishilgan 
holda (ijara shartnomasini koʻrsatgan holda) kiritiladi.

3-bob. Yakuniy qoida

7. Ushbu Nizom talablarining buzilishida aybdor boʻlgan shaxslar
qonunchilik hujjatlarida belgilangan tartibda javobgar boʻladilar.

Davlat arxivlari xodimlarining soni va lavozimlarni kiritishning 
namunaviy mehnat normalari toʻgʻrisidagi nizomga           ILOVA

Davlat arxivlari xodimlarining soni va lavozimlarni kiritishning 
NAMUNAVIY MEHNAT NORMALARI

Lavozim, kasb yoki 
boʻlim nomi

Davlat arxivlari xodimlarining soni va lavozimlarni
kiritishning normalari

I. Boshqaruv apparati
Direktor Har bir davlat arxivlari uchun 1 shtat birligi.

Direktor oʻrinbosari

Saqlov birligi hajmi 500 mingdan ortiq boʻlgan davlat
arxivi uchun 1 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 2 shtat birligi.

Bosh buxgalter
Alohida yuridik shaxs maqomiga ega davlat arxivi

uchun
1 shtat birligi.

Buxgalter
Xodimlarning soni 50 nafardan ortiq boʻlgan alohida

yuridik shaxs maqomiga ega davlat arxivi uchun 1 shtat
birligi.

Fuqaro muhofazasi boʻyicha bosh
mutaxassis

Oʻta muhim, toifalangan davlat arxivi uchun 1 shtat
birligi.

Fondlar bosh saqlovchisi
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.
Inson resurslari bilan ishlash
boʻyicha bosh mutaxassis

Alohida yuridik shaxs maqomiga ega davlat arxivi
uchun 1 shtat birligi.

II. Tarkibiy tuzilmalar (boʻlimlar) va lavozimlar
Arxiv hujjatlarining saqlovini
taʼminlash va davlat hisobini
yuritish boʻlimi:

Saqlov birligi hajmi 500 mingdan ortiq boʻlgan davlat
arxivida tashkil etiladi.

Boʻlim mudiri
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Arxiv saqlovxonasi mudiri

Saqlov birligi hajmi 1000 mingdan ortiq boʻlgan davlat
arxivi uchun 2 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 3 shtat birligi.

Bosh arxivchi
Saqlov birligi hajmi 500 mingdan ortiq boʻlgan davlat

arxivi uchun 3 shtat birligi.

Yetakchi arxivchi

Saqlov birligi hajmi 500 mingdan ortiq boʻlgan davlat
arxivi uchun 2 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 4 shtat birligi.

I toifali arxivchi Saqlov birligi hajmi 1000 mingdan ortiq boʻlgan davlat
arxivi uchun 2 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 3  shtat birligi. Kutubxona saqlovi tashkil
etilgan boʻlsa qoʻshimcha 1 shtat birligi.

Arxivchi
Saqlov birligi hajmi 1500 mingdan ortiq boʻlgan davlat

arxivi uchun 2 shtat birligi.

Fondlar katta saqlovchisi

Saqlov birligi hajmi 500 mingdan ortiq boʻlgan davlat
arxivi uchun 1  shtat birligi hamda qoʻshimcha har 500
ming saqlov birligi uchun 1 shtat birligi.

Kutubxona saqlovi tashkil etilgan boʻlsa qoʻshimcha 1
shtat birligi.

Fondlar saqlovchisi
Saqlov birligi hajmi 500 mingdan ortiq boʻlgan davlat

arxivi uchun 2  shtat birligi hamda qoʻshimcha har 500
ming saqlov birligi uchun 1 shtat birligi.

Arxiv ishi va ish yuritish
boʻyicha jamlash manbalari
bilan ishlash boʻlimi:

Saqlov birligi hajmi 500 mingdan ortiq boʻlgan davlat
arxivida tashkil etiladi.

Boʻlim mudiri
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Bosh arxivchi
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Yetakchi arxivchi

Saqlov birligi hajmi 1000 mingdan ortiq boʻlgan davlat
arxivi uchun 1 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 3 shtat birligi.

I toifali arxivchi

Saqlov birligi hajmi 500 mingdan ortiq boʻlgan davlat
arxivi uchun 1 shtat birligi.

Saqlov birligi hajmi 1000 mingdan ortiq boʻlgan davlat
arxivi uchun 2 shtat birligi.

II toifali arxivchi
Saqlov birligi hajmi 500 mingdan 1000 minggacha

boʻlgan davlat arxivi uchun 1 shtat birligi.

Maxsus fondlar boʻlimi:
Maxfiylik grifiga ega hujjatlar uchun saqlovxona

mavjud boʻlganda, saqlov birligi hajmi 1500 mingdan
ortiq boʻlgan davlat arxivlarida tashkil etiladi.

Boʻlim mudiri 1 shtat birligi.
Yetakchi arxivchi 2 shtat birligi.
I toifali arxivchi 1 shtat birligi.
Fondlar katta saqlovchisi 2 shtat birligi.
Rejalashtirish va ilmiy-metodik
ishlari boʻlimi:

Oʻzbekiston milliy arxivlarida tashkil etiladi.

Boʻlim mudiri
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.
Katta ilmiy xodim Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 3 shtat birligi.

Ilmiy xodim

Saqlov birligi hajmi 500 mingdan ortiq boʻlgan davlat
arxivi uchun 1 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 4 shtat birligi.

Arxiv hujjatlaridan
foydalanishni tashkil etish
boʻlimi:

Saqlov birligi hajmi 500 mingdan ortiq boʻlgan davlat
arxivida tashkil etiladi.

Boʻlim mudiri
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Bosh arxeograf
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Yetakchi arxivchi
Saqlov birligi hajmi 1500 mingdan ortiq boʻlgan davlat

arxivi uchun 3 shtat birligi.

Yetakchi arxeograf
Saqlov birligi hajmi 1500 mingdan ortiq boʻlgan davlat

arxivi uchun 2 shtat birligi.

Yetakchi paleograf
Saqlov birligi hajmi 1500 mingdan ortiq boʻlgan davlat

arxivi uchun 1 shtat birligi.

I toifali arxivchi
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

II toifali arxivchi
Saqlov birligi hajmi 500 mingdan 1000 minggacha

boʻlgan davlat arxivi uchun 1 shtat birligi.

I toifali arxeograf
Saqlov birligi hajmi 1500 mingdan ortiq boʻlgan davlat

arxivi uchun 1 shtat birligi.

II toifali arxeograf
Saqlov birligi hajmi 500 mingdan 1000 minggacha

boʻlgan davlat arxivi uchun 1 shtat birligi.

Arxivchi
Saqlov birligi hajmi 1500 mingdan ortiq boʻlgan davlat

arxivi uchun 2 shtat birligi.
Raqamlashtirish va restavratsiya
qilish laboratoriyasi boʻlimi:

Saqlov birligi hajmi 500 mingdan ortiq boʻlgan davlat
arxivida tashkil etiladi.

Boʻlim mudiri
Saqlov birligi hajmi 500 mingdan ortiq boʻlgan davlat

arxivi uchun 1 shtat birligi.

Restavrator (alohida qimmatli va
noyob kitoblar, qoʻlyozmalar va
hujjatlar boʻyicha)

Saqlov birligi hajmi 500 mingdan 1000 minggacha
boʻlgan davlat arxivi uchun 1 shtat birligi.

Saqlov birligi hajmi 1000 mingdan 1500 minggacha
boʻlgan davlat arxivi uchun 2 shtat birligi.

Saqlov birligi hajmi 1500 mingdan ortiq boʻlgan davlat
arxivi uchun 8 shtat birligi.

Raqamlashtirish boʻyicha yetakchi
mutaxassis

Saqlov birligi hajmi 500 mingdan ortiq boʻlgan davlat
arxivi uchun 4 shtat birligi.

Saqlov birligi hajmi 1000 mingdan ortiq boʻlgan davlat
arxivi uchun 6 shtat birligi.

7

21 (1249)-сон
535-модда



Saqlov birligi hajmi 1500 mingdan ortiq boʻlgan davlat
arxivi uchun 10 shtat birligi.

III. Tarkibiy tuzilmalar (boʻlimlar) tashkil etilmaydigan davlat arxivlari uchun
lavozimlar

Bosh arxivchi

Saqlov birligi hajmi 200 mingdan 500 minggacha
boʻlgan davlat arxivi uchun 2 shtat birligi.

Saqlov birligi hajmi 100 mingdan 200 minggacha
boʻlgan davlat arxivi uchun 1 shtat birligi.

Yetakchi arxivchi

Saqlov birligi hajmi 200 mingdan 500 minggacha
boʻlgan davlat arxivi uchun 2 shtat birligi.

Saqlov birligi hajmi 50 mingdan 200 minggacha
boʻlgan davlat arxivi uchun 1 shtat birligi.

I toifali arxivchi

Saqlov birligi hajmi 200 mingdan 500 minggacha
boʻlgan davlat arxivi uchun 2 shtat birligi.

Saqlov birligi hajmi 200 mingdan kam boʻlgan davlat
arxivi uchun 1 shtat birligi.

II toifali arxivchi
Saqlov birligi hajmi 500 mingdan kam boʻlgan davlat

arxivi uchun 1 shtat birligi.

Arxivchi
Saqlov birligi hajmi 500 mingdan kam boʻlgan davlat

arxivi uchun 1 shtat birligi.

Yetakchi uslubchi
Saqlov birligi hajmi 200 mingdan 500 minggacha

boʻlgan davlat arxivi uchun 1 shtat birligi.

Fondlar katta saqlovchisi

Saqlov birligi hajmi 200 mingdan 500 minggacha
boʻlgan davlat arxivi uchun 2 shtat birligi. Maxsus
fondlar saqlovxonasi tashkil etilsa qoʻshimcha 1 shtat
birligi.

Saqlov birligi hajmi 50 mingdan 200 minggacha
boʻlgan davlat arxivi uchun 1 shtat birligi.

Fondlar saqlovchisi
Saqlov birligi hajmi 500 mingdan kam boʻlgan davlat

arxivi uchun 1 shtat birligi.
Restavrator (qoʻlyozmalar va
hujjatlar boʻyicha)

Saqlov birligi hajmi 100 mingdan 500 minggacha
boʻlgan davlat arxivi uchun 1 shtat birligi.

Raqamlashtirish boʻyicha yetakchi
mutaxassis

Saqlov birligi hajmi 200 mingdan 500 minggacha
boʻlgan davlat arxivi uchun 3 shtat birligi.

Saqlov birligi hajmi 100 mingdan 200 minggacha
boʻlgan davlat arxivi uchun 2 shtat birligi.

Saqlov birligi hajmi 100 mingdan kam boʻlgan davlat
arxivi uchun 1 shtat birligi.

IV. Yordamchi lavozimlar

Ish yurituvchi
Saqlov birligi hajmi 100 mingdan ortiq boʻlgan davlat

arxivlari uchun 1 shtat birligi.

Xoʻjalik mudiri
Alohida yuridik shaxs maqomiga ega davlat arxivi

uchun 1 shtat birligi.

Omborchi
Alohida yuridik shaxs maqomiga ega davlat arxivi

uchun 1 shtat birligi.

Kompyuter texnikasiga texnik
xizmat koʻrsatish texnigi
(muhandis)

Har 50 ta kompyuter va orgtexnika uchun 1 shtat
birligi.

Server tarmoq uskunalar mavjud boʻlganda server
operatori lavozimi kiritiladi.

Bogʻbon, hovli supuruvchi

Bogʻ, manzarali daraxtlar, yashil oʻtloq va gulzor 0,5
gektardan 2 gektargacha boʻlgan maydon uchun yoki 2,5
ming kv metr tozalanadigan maydon uchun 1 shtat
birligi.

Elektromontyor
Jami shtat birligi 50 tadan ortiq boʻlgan davlat arxivi

uchun 1 shtat birligi.

Binolarga kompleks xizmat
koʻrsatish va taʼmirlash boʻyicha
ishchi

Oʻzbekiston milliy arxivlari, markaziy va viloyat
davlat arxivlari uchun 1 shtat birligi.

Xodimlar soni har 50 nafardan ortiq boʻlgan davlat
arxivi uchun qoʻshimcha 1 shtat birligi.

Xizmat xonalari farroshi
800 kv metr supuriladigan va tozalanadigan maydon

uchun 1 shtat birligi.

Yengil avtomobil haydovchisi
Avtomobil mavjud boʻlganda, davlat arxivining yuqori

turuvchi tashkilotining ruxsati bilan kiritiladi.

Qorovul

Har bir davlat arxivi uchun 3 shtat birligi. Qoʻshimcha
alohida binoga ega boʻlganda qorovul shtatini 2 ta shtat
birligiga oshirishga ruxsat beriladi.

Qoʻriqlash xizmati tomonidan qoʻriqlanmagan taqdirda
joriy etiladi.

Izoh:

1) Oʻzbekiston Ilmiy-texnika va tibbiyot hujjatlari milliy arxivi va Oʻzbekiston
Kinofotofono hujjatlari milliy arxivi xodimlarining soni va lavozimlarni kiritishning mehnat
normalari saqlov birligi hajmi 500 mingdan 1000 minggacha boʻlgan davlat arxivlari uchun
belgilangan normalar asosida belgilanadi;

2)  Ish hajmi va sharoitlariga koʻra mazkur namunaviy mehnat normalarini qoʻllash
mumkin boʻlmasa, qoʻshimcha shtat birliklari, shuningdek ushbu jadvalda nazarda tutilmagan
yordamchi xodimlar boʻyicha qoʻshimcha shtat birliklari (lavozimlar) iqtisodiyot va moliya
organlari bilan kelishilgan holda kiritilishi mumkin.

OʻZBEKISTON RESPUBLIKASI MARKAZIY BANKI BOSHQARUVINING 

QARORI 

Oʻzbekiston Respublikasi Markaziy banki boshqaruvi tomonidan qabul 

qilingan ayrim idoraviy normativ-huquqiy hujjatlarga 

oʻzgartirish va qoʻshimchalar kiritish haqida

O‘zbekiston Respublikasining “Banklar va bank faoliyati toʻgʻrisida”gi, 

“Oʻzbekiston Respublikasining Markaziy banki toʻgʻrisida”gi hamda 2025-yil 

11-fevraldagi OʻRQ-1026-son “Mikromoliyalashtirish faoliyati takomillashtirilishi

munosabati bilan Oʻzbekiston Respublikasining ayrim qonun hujjatlariga

qoʻshimcha va oʻzgartirishlar kiritish toʻgʻrisida”gi qonunlariga muvofiq

Oʻzbekiston Respublikasi Markaziy banki boshqaruvi qaror qiladi:

1. Oʻzbekiston Respublikasi Markaziy banki boshqaruvi tomonidan qabul

qilingan ayrim idoraviy normativ-huquqiy hujjatlarga ilovaga muvofiq oʻzgartirish 

va qoʻshimchalar kiritilsin. 

2. Mazkur qaror rasmiy eʼlon qilingan kundan eʼtiboran kuchga kiradi.

O‘zbekiston Respublikasi 

Markaziy banki Raisi 

2026-yil 5-may 

13/5-son 

ISHMETOV TIMUR 

AMINDJANOVICH 

QMMB: 10/26/3841/0538-son 
26.05.2026-y. 21 (1249)-сон

O‘zbekiston Respublikasi Markaziy banki 

boshqaruvining 2026-yil 5-maydagi 13/5-son 

qaroriga 

ILOVA 

Oʻzbekiston Respublikasi Markaziy banki boshqaruvi tomonidan qabul 

qilingan ayrim idoraviy normativ-huquqiy hujjatlarga kiritilayotgan 

oʻzgartirish va qoʻshimchalar 

1. Oʻzbekiston Respublikasi Markaziy banki boshqaruvining 2011-yil  

22-yanvardagi 1/1-son qarori (roʻyxat raqami 2201, 2011-yil 23-fevral) 

(Oʻzbekiston Respublikasi qonun hujjatlari toʻplami, 2011-y., 7-8-son, 80-modda) 

bilan tasdiqlangan Oʻzbekiston Respublikasi Markaziy banki tomonidan tijorat 

banklariga qayta moliyalash kreditlarini berish tartibi toʻgʻrisidagi nizomda: 

1) muqaddima quyidagi tahrirda bayon etilsin: 

“Mazkur Nizom Oʻzbekiston Respublikasi Markaziy banki  (bundan buyon 

matnda Markaziy bank deb yuritiladi) tomonidan tijorat banklari, shu jumladan 

mikromoliya banklariga (bundan buyon matnda banklar deb yuritiladi) qayta 

moliyalash kreditlarini berish va ularni qaytarish tartibini belgilaydi.”; 

2) 2, 4 – 7 va 9-ilovalarning matnidagi “tijorat banklariga” degan soʻzlar 

“banklarga” degan soʻz bilan almashtirilsin; 

3) 10-ilovaning matnidagi “tijorat banklarini” degan so‘zlar “banklarni” 

degan soʻz bilan almashtirilsin. 

2. Oʻzbekiston Respublikasi Markaziy banki boshqaruvining 2016-yil 

23-apreldagi 12/1-son qarori (roʻyxat raqami 2788, 2016-yil 18-may) (Oʻzbekiston 

Respublikasi qonun hujjatlari toʻplami, 2016-y., 20-son, 227-modda) bilan 

tasdiqlangan Valyuta birjasi faoliyatini litsenziyalash tartibi toʻgʻrisidagi nizomda: 

1) 1-bandning ikkinchi xatboshisi “tijorat banklari” degan soʻzlardan keyin  

“, shu jumladan mikromoliya banklari (bundan buyon matnda banklar deb 

yuritiladi)” degan soʻzlar bilan to‘ldirilsin; 

2) 5-bandning “v” kichik bandidagi “tijorat banki” degan soʻzlar “bank” 

degan soʻz bilan almashtirilsin; 

3) 6-bandning “d” kichik bandidagi “tijorat banklari” degan soʻzlar “banklar” 

degan soʻz bilan almashtirilsin. 

3. Oʻzbekiston Respublikasi Markaziy banki boshqaruvining 2018-yil 

31-martdagi 12/12-son qarori (roʻyxat raqami 3010, 2018-yil 12-may) (Qonun 

hujjatlari maʼlumotlari milliy bazasi, 14.05.2018-y., 10/18/3010/1215-son) bilan 

tasdiqlangan Banklararo pul bozorida elektron savdo platformasi orqali 

operatsiyalarni amalga oshirish tartibi toʻgʻrisidagi nizomda: 

1) 1-bandda: 

uchinchi xatboshi “tijorat banklari” degan soʻzlardan keyin “, shu jumladan 

mikromoliya banklari (bundan buyon matnda banklar deb yuritiladi)” degan soʻzlar 

bilan to‘ldirilsin; 

oltinchi xatboshidagi “tijorat banklari” degan soʻzlar “banklar” degan soʻz 

bilan almashtirilsin. 

2) 2 va 3-bandlar hamda 9-bandning ikkinchi xatboshisidagi “tijorat banklari” 

degan soʻzlar “banklar” degan soʻz bilan almashtirilsin. 

3) 6-banddagi “Tijorat banklari” va “tijorat banklari” degan so‘zlar tegishli 

ravishda “Banklar” va “banklar” degan soʻzlar bilan almashtirilsin. 

4. Oʻzbekiston Respublikasi Markaziy banki boshqaruvining 2018-yil  

22-sentabrdagi 30/13-son qarori (roʻyxat raqami 3079, 2018-yil 25-oktabr) (Qonun 

hujjatlari maʼlumotlari milliy bazasi, 26.10.2018-y., 10/18/3079/2122-son) bilan 

tasdiqlangan Oʻzbekiston Respublikasi Markaziy bankining tijorat banklari bilan 

depozit operatsiyalarini amalga oshirish tartibi toʻgʻrisidagi nizomda: 

1) muqaddima “tijorat banklarining” degan soʻzlardan keyin “, shu jumladan 

mikromoliya banklarining (bundan buyon matnda banklar deb yuritiladi)” degan 

soʻzlar bilan to‘ldirilsin; 

2) 1-bandda: 

ikkinchi xatboshidagi “tijorat banklari” va “tijorat banklarining” degan so‘zlar 

tegishli ravishda “banklar” va “banklarning” degan soʻzlar bilan almashtirilsin; 

uchinchi, to‘rtinchi, yettinchi va sakkizinchi xatboshilardagi “tijorat banklari” 

degan so‘zlar “banklar” degan soʻz bilan almashtirilsin; 

oltinchi xatboshidagi “tijorat banklarining” va “tijorat banklari” degan so‘zlar 

tegishli ravishda “banklarning” va “banklar” degan soʻzlar bilan almashtirilsin; 

to‘qqizinchi  va o‘ninchi xatboshilardagi “tijorat banklarining” degan soʻzlar 

“banklarning” degan soʻz bilan almashtirilsin; 

3) 3, 5, 12, 15, 23 va  30-bandlardagi “tijorat banklari” degan soʻzlar “banklar” 

degan soʻz bilan almashtirilsin; 

4) 6-banddagi “tijorat banklari” va “tijorat bankidan” degan so‘zlar “banklar” 

va “bankdan” degan soʻzlar bilan almashtirilsin; 

5) 10-bandning o‘n ikkinchi xatboshisidagi “tijorat bankidan” degan soʻzlar 

“bankdan” degan soʻz bilan almashtirilsin; 

6) 11 va 42-bandlardagi “tijorat banklariga” degan soʻzlar “banklarga” degan 

soʻz bilan almashtirilsin; 

7) 13-bandda: 

birinchi xatboshidagi “Tijorat banklari” degan soʻzlar “Banklar” degan soʻz 

bilan almashtirilsin; 

uchinchi xatboshidagi “tijorat banki” degan soʻzlar “bankning” degan so‘z 

bilan almashtirilsin; 

8) 14 va 25-bandlar, 26-bandning ikkinchi va uchinchi xatboshilari, 27, 32, 

33 va 41-bandlardagi “tijorat banklarining” degan soʻzlar “banklarning” degan soʻz 

bilan almashtirilsin; 

9) 18, 29, 43 va 47-bandlar, 48-bandning birinchi xatboshisidagi “Tijorat 

banklari” degan soʻzlar “Banklar” degan soʻz bilan almashtirilsin; 

10) 19, 21, 39 va 40-bandlardagi “Tijorat banklarining” degan soʻzlar 

“Banklarning” degan soʻz bilan almashtirilsin; 

11) 34-banddagi “tijorat banklaridan” degan soʻzlar “banklardan” degan soʻz 

bilan almashtirilsin; 

12) 44-bandda: 

birinchi xatboshidagi “tijorat banklari” va “tijorat banki” degan soʻzlar 

tegishli ravishda “banklar” va “bank” degan soʻzlar bilan almashtirilsin; 

uchinchi xatboshidagi “Tijorat banki” degan soʻzlar “Bank” degan soʻz bilan 

almashtirilsin. 

OʻZBEKISTON RESPUBLIKASI MARKAZIY BANKI BOSHQARUVINING
QARORI

Markaziy bank raisi 
2026-yil 5-may

13/4-son

ISHMETOV TIMUR
AMINDJANOVICH

O'ZBEKISTON RESPUBLIKASI
ADLIYA VAZIRLIGIDA

DAVLAT RO'YXATIDAN O'TKAZILDI
RO'YXAT RAQAMI: 3842
2026 - yil 26 - May

Markazlashgan kliring va markaziy kontragent faoliyatini amalga
oshirish tartibi toʻgʻrisidagi nizomni tasdiqlash haqida

O‘zbekiston Respublikasining “O‘zbekiston Respublikasining Markaziy
banki to‘g‘risida”gi Qonuni hamda O‘zbekiston Respublikasi Prezidentining 2023-
yil 2-sentabrdagi PQ–291-son “Kapital bozorini rivojlantirishning qoʻshimcha chora-
tadbirlari toʻgʻrisida”gi qaroriga muvofiq O‘zbekiston Respublikasi Markaziy banki
boshqaruvi qaror qiladi:

1. Markazlashgan kliring va markaziy kontragent faoliyatini amalga oshirish
tartibi toʻgʻrisidagi nizom ilovaga muvofiq tasdiqlansin.

2. Mazkur qaror O‘zbekiston Respublikasi Iqtisodiyot va moliya vazirligi
hamda Istiqbolli loyihalar milliy agentligi bilan kelishilgan.

3. Mazkur qaror rasmiy eʼlon qilingan kundan e’tiboran uch oydan keyin
kuchga kiradi.

Vazir

2026-yil 8-aprel
KUCHKAROV DJAMSHID
ANVAROVICH

Direktor

2026-yil 18-mart 
LI DMITRIY ROMANOVICH

O‘zbekiston Respublikasi Markaziy banki boshqaruvining
2026-yil 5-maydagi 13/4-son qaroriga

ILOVA

Markazlashgan kliring va markaziy kontragent faoliyatini amalga
oshirish tartibi toʻgʻrisidagi

NIZOM

  Ushbu Nizom valyuta birjasida moliyaviy instrumentlar bilan tuzilgan bitimlar
boʻyicha kliring, markazlashgan kliring va markaziy kontragent faoliyatini amalga
oshirish tartibini belgilaydi.

1-bob. Umumiy qoidalar

1. Mazkur Nizom maqsadlari uchun quyidagi asosiy tushunchalar qoʻllaniladi:

kliring – kliring ishtirokchilarining moliyaviy instrumentlar boʻyicha oʻzaro
majburiyatlarini aniqlash, aniqlashtirish va hisobga olish jarayoni;

kliring ishtirokchisi  –  moliyaviy instrumentlar boʻyicha kliring va hisob-
kitoblar jarayonida ishtirok etuvchi yuridik shaxs. Kliring ishtirokchilari risklarni
kamaytirish maqsadida hisob-kitoblar va kliring qoidalariga ko‘ra toifalarga bo‘linishi
mumkin;

marja badali  –  kliring ishtirokchisi tomonidan moliyaviy instrumentlar
boʻyicha majburiyatlar bajarilishini taʼminlash uchun markaziy kontragentning
hisobvaragʻiga o‘tkazilishi shart boʻlgan pul mablagʻlari yoki yuqori likvidli
aktivlar;

markaziy kontragent – moliyaviy instrumentlar boʻyicha kliring ishtirokchilari
uchun markazlashgan kliring faoliyatini amalga oshiruvchi va bitimlar bo‘yicha
tomonlar uchun kontragent vazifasini bajaruvchi tashkilotlar (bundan buyon
matnda kliring tashkilotlari deb yuritiladi);

markazlashgan kliring – moliyaviy instrumentlar boʻyicha kliring faoliyatini
markazlashgan holda kliring tashkilotlari tomonidan amalga oshirilishi jarayoni;

moliyaviy instrumentlar – kliring faoliyatini amalga oshirish uchun qabul
qilingan pul mablagʻlari va davlat qimmatli qogʻozlari hamda qonunchilik
hujjatlariga zid boʻlmagan boshqa moliyaviy instrumentlar;

taʼminot  –  bitimlar ijrosi boʻyicha marja badallari shaklidagi taʼminot
sifatida, shuningdek, kliring ishtirokchisining majburiyatlarini bajarilishini kafolatlash
maqsadida hisobga olinadigan davlat qimmatli qogʻozlari, milliy yoki chet el
valyutasidagi pul mablagʻlari va qonunchilik hujjatlariga zid boʻlmagan boshqa
yuqori likvidli aktivlar.

2. Valyuta birjasida moliyaviy instrumentlar bilan tuzilgan bitimlar boʻyicha
kliring, markazlashgan kliring va markaziy kontragent faoliyati kliring tashilotlari
tomonidan amalga oshiriladi.

3. Kliring tashkilotlari tomonidan kliring, markazlashgan kliring va
markaziy kontragent faoliyatini bajarishda quyidagilar amalga oshiriladi:

kliring ishtirokchilariga hisobvaraqlar ochish va yuritish;

hisob-kitoblarni amalga oshirish uchun Markaziy bankda vakillik hisobvarag‘ini
ochish va yuritish;

kliring va markazlashgan kliring natijalariga koʻra kliring ishtirokchilari
bilan pul mablagʻlarida hisob-kitoblarni amalga oshirish;

risklarni boshqarish va kliring ishtirokchilari tomonidan majburiyatlarni
bajarmaslik bilan bog‘liq holatlarni (defolt) oldini olish bo‘yicha mexanizmlar
ishlab chiqish;

yangi hisob-kitoblar (kliring) modelining bir qismi sifatida risk menejmenti
amaliyotini joriy etish;

risklarni boshqarishda davlat qimmatli qogʻozlari va boshqa moliyaviy
instrumentlardan foydalanish;

tuzilgan bitimlar yuzasidan axborotlarni qabul qilish, ishlov berish,
taqqoslash va toʻgʻrilash;

tuzilgan bitimlar shartlari, ularning tasdiqlanganligi, toʻliq yoki qisman
bajarilganligi yoki bajarilmaganligi haqidagi maʼlumotlar hisobini yuritish;

tuzilgan bitimlar natijasida vujudga kelgan talab va majburiyatlarni aniqlash;

kliring va markazlashgan kliring natijalariga koʻra kliring
topshiriqnomalarini shakllantirish va yuborish;

hisob-kitoblarni kliring topshiriqnomalari asosida bajarish.

4. Kliring tashkilotlari tomonidan yangi hisob-kitoblar (kliring) modelining
bir qismi sifatidagi risk menejmenti amaliyotini joriy etish uchun quyidagi shart-
sharoitlar yaratilishi lozim:

tuzilgan bitimlar boʻyicha oʻzaro majburiyatlarni belgilash, aniqlashtirish va
hisobga olish, majburiyatlar bajarilishini taʼminlash boʻyicha hisob-kitoblar va
kliring qoidalarini ishlab chiqish hamda tasdiqlash;

kliring ishtirokchilari o‘rtasida tuzilgan bitimlar bo‘yicha majburiyatlarni
markaziy kontragent ishtirokidagi yangi majburiyatlar bilan almashtirish (novatsiya) va
(yoki) bitim tuzilayotgan paytning oʻzida kliring tashkilotlarini markaziy kontragent
sifatida bevosita ishtirok etishini nazarda tutuvchi mexanizmlarni yaratish;

oʻz aktivlari hisobidan shakllantirilgan zaxira fondini va kliring
ishtirokchilarining badallari hisobidan shakllantirilgan kafolat fondlarini saqlash va
ulardan foydalanish;

risklarni kamaytirishga qaratilgan marja badallari tizimini shakllantirish;

kliring ishtirokchilarining moliyaviy holatini monitoring qilish va hisob-
kitoblar va kliring qoidalariga rioya etilishi ustidan nazoratni amalga oshirish.

Risk menejmenti amaliyotini joriy etishda qonunchilikka muvofiq boshqa
shart-sharoitlar ham yaratilishi mumkin.

5. Moliyaviy instrumentlarning oldi-sotdi bitimlari boʻyicha kliring,
markazlashgan kliring va pul mablag‘laridagi hisob-kitoblar kliring tashkilotlari
tomonidan bitim tuzilganligini tasdiqlovchi hujjat hamda hisob-kitoblar va kliring
qoidalariga muvofiq kliring topshiriqnomasiga asosan amalga oshiriladi.

Bunda, kliring tashkilotlari tomonidan kliring ishtirokchisi bo‘lgan tijorat
banklari, shu jumladan mikromoliya banklarining hamda investitsiya vositachilarining
pul mablag‘laridagi majburiyatlarini ularning Markaziy bankdagi vakillik
hisobvarag‘idan (investitsiya vositachisining bank hisobvaragʻidan) kliring
tashkilotlari hisobvarag‘iga taraflar o‘rtasida tuzilgan shartnoma asosida akseptsiz
tartibda o‘tkazish orqali bajarilishi mumkin.

6. Markazlashgan kliring va markaziy kontragent faoliyati moliyaviy
instrumentlar boʻyicha avtomatlashtirilgan elektron kliring tizimi orqali amalga
oshiriladi.

2-bob. Markazlashgan kliring va markaziy kontragent faoliyatiga
qo‘yiladigan talablar

7. Kliring tashkilotlari markazlashgan kliring va markaziy kontragent
sifatida faoliyatni yuritishda:

kliring ishtirokchilari uchun barcha bitimlar bo‘yicha yagona kontragentga
aylanish orqali ularning pul mablag‘lari yoki boshqa moliyaviy instrumentlarini
yetkazib berish bo‘yicha majburiyatlarini bajarmaslik tavakkalchiligini o‘z zimmasiga
oladi;

kliring ishtirokchilari ehtimoliy defolt holatlarini oldini olish uchun risklarni
boshqarishning samarali mexanizmlariga ega bo‘lishi kerak;

o‘zining likvidlikka bo‘lgan ehtiyoji darajasi va har bir kliring ishtirokchisi
uchun kredit xatarlarini muntazam ravishda baholaydi;

kliring ishtirokchilari uchun marja badallarini belgilaydi va ularni muntazam
ravishda qayta baholaydi;

bitta va (yoki) undan ortiq kliring ishtirokchisining defolt holatiga uchrashini
oldini olish uchun zaxira va (yoki) kafolat fondlariga ega bo‘lishi kerak;

o‘z hisobvaraqlarida kliring ishtirokchilarining marja badallari hisobiga
qoplanadigan zararlarni qoplash darajasidan oshadigan ehtimoliy zararlarni qoplash
uchun yetarli hajmdagi mablag‘lar mavjudligini ta’minlaydi;

defolt holatida pul mablag‘lari va boshqa aktivlardan foydalanish tartibini
belgilaydi;

o‘zida samarali va ehtiyotkorlik bilan boshqarishni taʼminlovchi, jumladan
kliring ishtirokchilari oʻrtasida masʼuliyatning taqsimlanishini va manfaatlar
toʻqnashuvining oldini olish boʻyicha boshqaruv tuzilmasini joriy etadi.

3-bob. Hisob-kitoblar va kliringni amalga oshirish qoidalari

8. Hisob-kitoblar va kliring qoidalari kliring tashkilotlari tomonidan Markaziy
bank bilan kelishgan holda tasdiqlanadi hamda kliring va markazlashgan kliringda
ishtirok etish, shu jumladan hisob-kitoblarni amalga oshirish tartibi va shartlarini
belgilaydi.

9. Hisob-kitoblar va kliring qoidalarida quyidagilar belgilanishi lozim:

kliring ishtirokchilariga qoʻyiladigan talablar, jumladan, to‘lov qobiliyatini
taʼminlash majburiyatlari;

kliring ishtirokchisi maqomini berish, vaqtincha toʻxtatish va (yoki) bekor
qilish tartibi va shartlari;

kliring ishtirokchilari tomonidan kliring tashkilotlariga taqdim etiladigan
axborotlar roʻyxati hamda ularning moliyaviy holatini monitoring qilish tartibi;

kliring ishtirokchilaridan olinadigan maʼlumotlardan foydalanish tartibi;

zaxira va kafolat fondlarini shakllantirish tartibi va shartlari, undagi
aktivlarni hisobga olish hamda ulardan foydalanish tartibi;

badallar, yigʻimlar, vositachilik mukofotlari miqdorlari va koʻrsatilgan
xizmatlar uchun haq undirish va toʻlash tartibi;

tuzilgan bitimlar boʻyicha maʼlumotlarni yigʻish, qayta ishlash va saqlash
hamda tafovutlar mavjud boʻlganda ularni tuzatish tartibi;

tuzilgan bitimlarning parametrlarini hisobga olish va tasdiqlash tartibi;

kliring ishtirokchilarining majburiyatlari va (yoki) talablarini aniqlash tartibi;

kliring va markazlashgan kliringni amalga oshirish tartibi;

kliring natijalari boʻyicha majburiyatlarni bajarish usullari va shartlari;

hisob-kitoblarni oʻtkazish shartlari va tartibi;

kliring ishtirokchilariga kliring natijalari yuzasidan hisobot taqdim etish
tartibi;

kliring natijalari boʻyicha maʼlumotlarni taqdim etish tartibi;

qoidalarni buzganlik uchun jarimalar miqdorlari va ularni undirish tartibi;

risklarni boshqarish tartibi;

defolt holatlarini boshqarish tartibi;

nizolarni hal qilish tartibi.

10. Hisob-kitoblar va kliring qoidalariga rioya etish kliring ishtirokchilari
uchun majburiy hisoblanadi.

11. Kliring tashkilotlari hisob-kitoblar va kliring qoidalarini tasdiqlaganidan
yoki ularga oʻzgartish va (yoki) qoʻshimchalar kiritganidan soʻng ularni bir ish
kuni ichida o‘zining rasmiy veb-saytiga joylashtiradi hamda besh ish kuni ichida
kliring ishtirokchilarini bu haqida xabardor qiladi.

4-bob. Tavakkalchiliklarni boshqarishga va ichki nazorat tizimiga
qoʻyiladigan minimal talablar

12. Kliring tashkilotlarining tavakkalchiliklarini chegaralash, ularning faoliyati
barqarorligini taʼminlash hamda ustav kapitali qiymatini saqlab turish uchun
tavakkalchiliklar samarali aniqlanishi va boshqarilishi lozim.

13. Kliring tashkilotlarida tavakkalchiliklarni boshqarish siyosati ishlab
chiqiladi va ushbu siyosat likvidlilik, operatsion hamda boshqa tavakkalchiliklarni
boshqarishni nazarda tutishi kerak.

14. Kliring tashkilotlarida tavakkalchiliklarni boshqarish qoʻmitasi tuziladi.
Ushbu qo‘mita tavakkalchiliklarni boshqarishga oid siyosatni ishlab chiqadi hamda
tavakkalchiliklarni boshqarish boʻyicha samarali nazoratni amalga oshiradi.

15. Tavakkalchiliklarni boshqarish qoʻmitasi tomonidan tavakkalchiliklarni
boshqarishga oid siyosatga zaruratga koʻra oʻzgartirish va qoʻshimchalar kiritilishi
mumkin. Mazkur siyosat har 3 yilda kamida bir marta qayta koʻrib chiqiladi.

5-bob. Zaxira va kafolat fondlarini shakllantirish

16. Tuzilgan bitimlarning ijrosini taʼminlash maqsadida kliring tashkilotlarida
zaxira va (yoki) kafolat fondlari shakllantiriladi.

17. Zaxira va kafolat fondlari kliring tashkilotlarining oʻz mablagʻlari,
kliring ishtirokchilarining mablagʻlari hamda qonunda taqiqlanmagan boshqa

mablagʻlar hisobiga shakllantiriladi. Kliring tashkilotlari mazkur fondlarning
mablagʻlaridan foydalanishga haqli.

18. Kliring ishtirokchisi oʻz majburiyatlarini toʻliq yoki qisman bajarmagan
yoxud lozim darajada bajarmagan taqdirda, kliring tashkilotlari hisob-kitoblar va kliring
qoidalarida belgilangan tartibda zaxira va (yoki) kafolat fondlaridan foydalanadi.

Kliring tashkilotlari zaxira va kafolat fondlarining aktivlaridan foydalangan
taqdirda, moliyaviy instrumentlar bilan tuzilgan bitimlar boʻyicha oʻz majburiyatlarini
toʻliq yoki qisman bajarmagan yoki lozim darajada bajarmagan kliring
ishtirokchisidan ushbu aktivlarni toʻliq hajmda qaytarishni talab qilishi mumkin.

Kliring ishtirokchisi tomonidan zaxira va kafolat fondlarining aktivlari toʻliq
hajmda qaytarilganda, kliring tashkilotlari hisob-kitoblar va kliring qoidalariga
muvofiq mazkur kliring ishtirokchisining talablari boʻyicha pul mablag‘lari va (yoki)
boshqa aktivlarini qaytaradi.

19. Kliring tashkilotlari zaxira va kafolat fondlari tarkibiga kiruvchi pul
mablagʻlari, shuningdek, kliring ishtirokchilari tomonidan taqdim etilgan marja
badallari va boshqa turdagi taʼminot aktivlarini qaytarib berish sharti asosida
yuqori likvidli aktivlarga investitsiya qilishi mumkin.

20. Zaxira va (yoki) kafolat fondlariga, marja badallariga, shuningdek,
boshqa taʼminot shakllariga kiritilgan badallar (aktivlar) hisobi kliring
tashkilotlarining boshqa mol-mulki va aktivlaridan alohida tarzda yuritiladi.

6-bob. Moliyaviy hisobot va audit

21. Kliring tashkilotlarining yillik moliyaviy hisobotlari Moliyaviy hisobotlarni
taqdim etish muddatlari hamda ularning tarkibi va mazmuni toʻgʻrisidagi nizom
(ro‘yxat raqami 3567, 2024 yil 4-noyabr) asosida tuziladi hamda auditorlik
tekshiruvidan oʻtkaziladi.

22. Kliring tashkilotlarining auditorlik tekshiruvidan oʻtkazilgan yillik
moliyaviy hisoboti, auditorlik tekshiruvi va auditorlik xulosasi natijasi boʻyicha
kliring tashkilotlari rahbariyatiga berilgan tavsiyalar hisobot yilidan keyingi yilning
1-mayidan kechiktirmay kliring tashkilotlari tomonidan Markaziy bankka taqdim
etiladi.

7-bob. Yakuniy qoidalar

23. Kliring ishtirokchilari kliring tashkilotlarining qarorlari va harakatlari
(harakatsizligi)dan norozi boʻlgan taqdirda Markaziy bankka, shuningdek,
qonunchilikda belgilangan tartibda sudga shikoyat qilish huquqiga ega.

24. Kliring tashkilotlarining markazlashgan kliringni amalga oshirish va
markaziy kontragent sifatidagi faoliyatini tartibga solish va ular ustidan nazorat

Markaziy bank tomonidan amalga oshiriladi.

Markaziy bankning qaroridan norozi boʻlgan kliring tashkilotlari qonunchilikda
belgilangan tartibda sudga shikoyat qilish huquqiga ega.

25. Mazkur Nizom talablarining buzilishida aybdor boʻlgan shaxslar
qonunchilikka muvofiq javobgar boʻladilar.

